
REDAKSIONEEL

Snippermandjie-vergifnis
As dit by iets soos die opdrag om te vergewe en te vergeet 
kom, is die meeste van ons geneig om eerder vir opsie 
een te gaan. Ons is bereid om te vergewe, maar ons is 
huiwerig om die saak heeltemal te vergeet. Ons is selfs 
bereid om dit uit te vee, maar ons hou van die sekuriteit 
dat dit darem nog daar iewers in die snippermandjie 
lê. As ek dit regtig nodig het, kan ek dit weer gaan 
opdiep en in sy ou glorie herstel. Omdat ons geneig is 
om vergifnis op hierdie manier te benader, het daar al 
menige ou koeie uit die snippermandjie opgestaan en 
weer begin bulk.

Selfs al is daar by ons ’n opregte poging om te vergewe 
én te vergeet, is dit nie so eenvoudig nie. Ons het im
mers nie die vermoë om sekere dinge wat met ons ge
beur het, net eenvoudig uit ons geheue uit te sny as of 
dit nooit gebeur het nie. Hoe vergeet jy dit as jou ouers 
in ’n plaasaanval vermoor is? Hoe vergeet jy dit as jy 
ge mo lesteer is? Hoe vergeet jy dit as jou man jou aan
ge rand het? Hierdie dinge word dikwels soos met ’n 
brandyster in die hardeskyf van jou siel verewig. Dit lyk 
dus asof “shift+delete” nie regtig ’n opsie is nie, want al 
wil ek ook vergeet, dit is net nie moontlik nie. Dit laat 
baie gelowiges in vertwyfeling: Kan ek regtig sê ek het 
iemand vergewe as ek nog onthou?

Tog, sal baie sê, dit maak nie saak hoe moeilik 
dit vir ons is nie, Christene moet kan vergewe én 
vergeet. Dit is immers wat God in Christus met 
ons oortredinge doen. As sy volgelinge behoort 
ons die self de te doen.

“ ... aan jou sondes dink Ek nie”
In die Skrif is daar heelwat tekste wat bevestig dat God 
nie net ons sondes vergewe nie, maar dit inderdaad ook 
vergeet. Die bekendste hiervan is waarskynlik Jesaja 
43:25: Ek, Ek is dit wat jou oortredinge uitdelg om My 
ontwil, en aan jou sondes dink Ek nie. Dink ook aan 
die bekende woorde in Hebreërs 10:17: ... en aan hulle 
sondes en hulle ongeregtighede sal Ek nooit meer dink nie. 
Op oogwaarde is dit dus voor die hand liggend – God 
vergewe én vergeet.

Wanneer jy egter ’n bietjie dieper oor die saak nadink, 
besef jy ewe skielik dat dit nie so eenvoudig is nie. Daar 
is ’n paar tekste in die Bybel wat lyk asof dit die gedagte 
dat God vergewe en vergeet, weerspreek. In Openbaring 
20:12 lees ons byvoorbeeld dat die boeke geopen is en dat 
elkeen volgens sy werke geoordeel sal word. In 1 Korin
thiërs 3:1215 wys Paulus ons ook daarop dat gelowiges 
se werke in die oordeelsdag getoets sal word. Party van 
daardie werke sal bly staan en deur God beloon word, 
terwyl ander verbrand sal word. Dit impliseer dat ons 
werke, die dinge wat ons gedoen het – die goeie en die 
slegte dinge – onthou word. Voeg hierby ook nog die 
feit dat God alwetend is en ewe skielik lyk dit asof ons 
met ’n teenstrydigheid te doen het.

Hoe moet ons dit verstaan? Is hierdie twee gedagtes met 
mekaar versoenbaar? Die Amerikaanse teoloog, John 
Piper, help ons hiermee wanneer hy sê dat daar ’n sin 
is waarin God ons sondes beide vergeet en onthou. Hy 
vergeet ons sondes in dié sin dat wanneer Hy dit onthou, 
dit nie meer sy heilige woede laat ontvlam nie. Dit maak 

Vergewe en vergeet:  
Om anders te onthou
Ds. Schalk Strauss

Wanneer ’n mens op ’n rekenaar werk en iets wil uitvee, dan het jy gewoonlik een van twee opsies. Óf jy kan die 
dokument net doodgewoon uitvee deur die “delete”-knoppie op jou rekenaar te druk, óf jy kan “shift+delete” 
druk. Eersgenoemde opsie is veiliger, want as jy per ongeluk iets uitgevee het wat jy nie wou uitvee nie, kan 
jy dit weer terugkry. Al wat jy moet doen, is om na jou rekenaar se snippermandjie te gaan en die dokument 
of lêer waarna jy soek, weer te herstel. Dit gee darem ’n mate van gemoedsrus. Vir die tweede opsie moet ’n 
mens egter versigtig wees en twee keer dink voordat jy dit toepas. As jy kies om iets op hierdie wyse uit te vee, 
kry jy dit nooit weer terug nie.

AMPTELIK

LERAARS
Leraars beroepbaar

Die band tussen ds. AQ (Quentin) Campbell 
en die kombinasie AP Kerk Fonteine en AP Kerk 
Nigel, is op 1 Desember 2020 deur die Ring van 
Benoni, kragtens artikel 19 van die Kerkorde, 
losgemaak. Dit beteken dat ds. Campbell 
onmiddellik beroepbaar is. Sy telefoonnommer 
is: 082 887 8806.

Die band tussen ds. PA (Phillip) Bredenhann en 
AP Kerk Naboomspruit is op 28 Februarie 2021 
deur die Ring van Naboomspruit, kragtens artikel 
19 van die Kerkorde, losgemaak. Dit beteken 
dat ds. Bredenhann onmiddellik beroepbaar is. 
Sy telefoonnommer is: 082 462 7691.

Beroepe ontvang
• Prop. TC van der Merwe na Hluhluwe.
• Prop. TC van der Merwe na Wesmoot.
• Ds. F de Bruin (Vrede/Memel) na Bethlehem.

Beroepe bedank
Prop. TC van der Merwe na Hluhluwe.

Beroepe aanvaar
• Prop. LJ du Preez na Bothaville.
• Prop. TC van der Merwe na Wesmoot.

Hom nie van voor af kwaad nie, want Hy het immers 
reeds sy toorn oor ons sondes oor Christus uitgestort. 
Hy onthou dus só dat dit ons ten goede strek.

Om anders te onthou
Gereinig deur die bloed van Christus en bekragtig deur 
die Heilige Gees, het gelowiges inderdaad die opdrag 
om mekaar te vergewe soos wat God en Christus ons 
ver gewe. Om egter te vergewe en te vergeet beteken nie 
dat gelowiges een of ander “shiftdelete”funksie het wat 
gewone mense nie het nie. Om te vergewe en te vergeet 
beteken nie ek onthou nie meer wat met my gebeur het 
nie. Dit beteken wel dat wanneer ek onthou, ek anders 
onthou. 

Om anders te onthou, beteken dat ek nie weer ’n saak 
uit die snippermandjie gaan haal sodat ek met hernude 
ywer vuur op my wraakgedagtes kan blaas nie. Om 
anders te onthou beteken ’n erkenning van die verlede, 
sonder dat dit van voor af sondige emosies, gedagtes of 
optredes by my ontketen. Om anders te onthou, beteken 
dat ek wel die dinge van die verlede onthou, maar op so 
’n wyse dat dit ander ten goede strek. 

In hierdie uitgawe val die fokus op vergifnis. Mag ons 
deur die bydraes hierin tot ’n groter verstaan kom van 
God se genade wat uitmond in sy onvoorwaardelike 
ver gif nis van ons sondes. Mag dit ons bemagtig om, 
wan neer ons mekaar vergewe, anders te onthou. LIG IN DUISTERNIS

ADVERTEER IN DIE BOODSKAPPER

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R190 Nie beskikbaar

1/8 blad 65 x 90 mm R480 Nie beskikbaar

1/4 blad 124 x 90 mm R990 R2 200
(slegs b.a.)

1/2 blad 124 x 180 mm R1 700 Nie beskikbaar

Volblad 246 x 180 mm R2 800 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 500

Binne-agter – vol 
(indien beskikbaar)

297 x 210 mm Volkleur R5 200

Agterblad – 1/2 
(indien beskikbaar)

148 x 200 mm Volkleur R3 800

Agterblad – vol 
(indien beskikbaar)

297 x 210 mm Volkleur R6 300

Stuur ’n e-pos na boodskapper@apk.co.za vir meer inligting.

ADRESVERANDERINGE

• AP Kerk Benoni:  
Saakgelastigde: Mev. T de Koning; Posbus 12644 
Benoryn 1504; Sel: 074 897 3155. 
Kassiere: Mev. L van Rooyen; Sel: 083 776 4347.

• AP Kerk Bothaville: Prop. LJ du Preez; 
Kareestraat 7, Meyerhof, Bothaville 9660.

• Ds. NJ Rautenbach (emeritus):  
Mooigelee-oord 61, Graaff-Reinetstraat 565, 
Faerie Glen 0043; Sel: 082 577 2974.

• AP Kerk Bronkhorstspruit:  
Saakgelastigde: Mev. A Vosloo;  
Sel: 074 713 2226.

• AP Kerk Nigel:  
Saakgelastigde: Mev. BMC Naude;  
Sel: 060 713 3433.

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het aan Francois van der Lith deur. Sy 
kontaknommer is: +44 771 869 8137; e-pos: 
engeland@apk.co.za

SKOOLKWARTALE 2021*
Eerste kwartaal: 15 Februarie – 31 Maart
Tweede kwartaal: 13 April – 25 Junie
Derde kwartaal: 13 Julie – 23 September
Vierde kwartaal: 5 Oktober – 10 Desember

CVO SKOOLKWARTALE 2021*
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 1 Oktober
Vierde kwartaal: 11 Oktober – 8 Desember

*Ons sal probeer om by te bly met al die veranderings.

DIE BOODSKAPPER
Inskrywing 2021 – Elektronies
Om elektronies op Die Boodskapper in te teken, stuur 
’n e-pos na boodskapper@apk.co.za en ont vang die 
nuutste uitgawe interaktief en in volkleur teen R140 per 
jaar (slegs die helfte van die gedrukte prys). 

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Verskyningsdatums 2021

Maand
Kopie in by 
Redakteur

Verskyningsdatum

Junie 2021 19 April 25 Mei

Julie/Augustus 2021 18 Mei 23 Junie

September 2021 14 Julie 25 Augustus

Oktober 2021 11 Augustus 21 September

November 2021 16 September 26 Oktober

Des. 2021/Jan. 2022 14 Oktober 25 November

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

Is jy nog nie deel van die AP Kerk se amp te
like Facebookblad nie? Gaan "hou van" ons 
blad by www.facebook.com/apkerk en word 
deel van ons aanlyngemeenskap waar ons 
daagliks nuus uit die kerkverband deel. 

YouTube: Is jy al ingeskryf op Lig in Duisternis 
Produksies se YouTubekanaal? Gaan gerus  
na https://bit.ly/2y3q1Jk en teken in 
(“subscribe”) om op hoogte te bly van ons 
jongste produksies.

ONTVANG DIE WOORD

Paasfees – die Christendom se jaarlikse aanbid dings
fees van dankbare stil word wanneer ons in oorgawe 

en eer bied opnuut die kruisgebeure herdenk waar Jesus 
Chris tus Hom self vir die redding van die wêreld geoffer 
het. In Johannes 3:16 verklaar Christus self sy verlos
sings werk soos volg aan Nikodémus: 

Want so lief het God die wêreld gehad dat Hy sy 
eniggebore Seun gegee het, sodat elkeen wat in 
Hom glo, nie verlore mag gaan nie, maar die ewige 
lewe kan hê!

Paulus werp eintlik die ware lig op Jesus Christus se 
kruis dood as hy in Filippense 2:58 die volgende skryf: ... 
hierdie gesindheid moet in julle wees wat ook in Christus 
Jesus was. Hy, wat in die gestalte van God was, het dit geen 
roof geag om aan God gelyk te wees nie, maar het Homself 
ontledig deur die gestalte van ’n dienskneg aan te neem en 
aan die mense gelyk geword; en in gedaante gevind as ’n 
mens, het Hy Homself verneder deur gehoorsaam te word 
tot die dood toe, ja, die dood van die kruis! 

Ons sien dus dat Hy wat altyd God was, is en sal bly, sy 
goddelike heerlikheid aflê. Hy werp Homself volledig 
in ’n menslike liggaam. Hy is gebore uit die aardse vrou, 
Maria, nie in ’n koninklike paleis nie, maar in ’n stal 
tus sen diere. Die herders van Betlehem het vreugdevol 
ge tuig hoe die hemele geopen is en die hemelse kore, 
he melse verwelkomingsliedere gesing het. 

In die ontlediging van die Here Jesus se goddelike heer
likheid, deur mens te word, het Hy verwerping van sy 
eie mense ervaar asook groot smarte, pyn, vervolging, 
haat en nyd. Sy ontlediging het nog verder afgedaal sodat 

Hy in dienskneggestalte tussen mense geleef en selfs 
saam met sondaars geëet het. Hy wat God is, het voor sy 
skep sels gekniel om hul voete te was soos die destydse 
ver agte slawe sou doen. Sy tere liefde en sy oorgegewe 
ver gewingsgesindheid vir die mens word deur hierdie 
ver nederende daad verlig. 

Iets daarvan sien ons ook later aan die kruis as Hy vir 
hulle bid: Vader, vergeef hulle ... Sy groot offer aan die 
kruis plaas ’n hemelse stempel op sy bereidheid om 
Hom self te onderwerp aan die spot, geseling, marteling 
en verguising, ja, ook Sataniese uitdagings om van die 
kruis af te kom. Spykers druk Hom teen die kruis vas 
met die onheilige vernedering om nakend en magteloos 
met berekende marteling, stadig te sterwe. Wie kan ooit 
werklik verstaan wat op daardie oomblik gebeur het toe 
Hy in sy eensaamheid en smart uitroep: My God, my 
God, waarom het U My verlaat? (Mt. 27:46)

Nêrens kon iemand ooit reg laat geskied om die volle 
wor ste ling van Christus voor en tydens die kruisdood 
te be skryf nie. Wat Christus geestelik en liggaamlik 
deur gegaan het, kan niemand volkome begryp nie. Dit 
is moeilik om Christus se gebed, waar Hy plaasver vang
end in ons plek aan die kruis vasgenael was, te begryp: 

Vader, vergeef hulle, want hulle weet nie wat hulle 
doen nie. 

Vir so baie was Jesus tog die man van Násaret wat lief de vol 
ander se voete was, blindes genees, melaatses ge sond maak, 
dooies opwek en selfs besetenes verlos. Dit is alles deel 
van die Here Jesus se openbaring van sy gehoorsaamheid  
om ten volle vir elke mens wat glo, die ewige lewe te koop!

Vader, vergeef hulle!
Ds. Nico Rautenbach

Skriflesing: Lk. 23:3344  •  Teksvers: Vader, vergeef hulle, want hulle weet nie wat hulle doen nie (Lk. 23:34).

Dit is nie so maklik vir enige een om te verstaan dat 
Hy daardie gepeupel, vyandige moordlustige soldate 
en woedende verdwaalde kerkmense, wat saam geëis 
en ge skreeu het: “Kruisig Hom!” kon vergewe nie. Kom 
ons kyk nou mooi wat in die verdere geskiedenis ná die 
krui si ging gebeur het en die verskil wat sy sterwensgebed 
wel in verskeie mense se lewens gemaak het.

Judas – verlore by die kruis
Judas het die Here Jesus se vergewende hand weggeklap 
ten spyte daarvan dat Hy ook sy voete liefdevol gewas 
het. Judas het sy rug finaal op Hom gedraai en word so 
die seun van die verderf.

Saulus (Paulus)
Saulus was in die eerste Christelike kerk die grootste vy and 
van die Here Jesus. Hy was ’n briljante Fariseër wat ook 
as Paulus (Griekse weergawe van Saulus) be kend ge staan 
het. As bekeerde evangelis kon hy aan die Filippense 
skryf en sy getuienis gee. In Filippense 3:36 getuig hy: 

Ek is besny op die agtste dag [net soos die Ou 
Tes ta ment voorskryf] uit die geslag van Israel 
[goeie bloedlyn] uit die stam van Benjamin [’n 
ge sog te voorgeslag] ’n Hebreër uit die Hebreërs 
[wat wil jy nog meer hê in daardie dae]; wat die 
wet betref, onberispelik. 

Hierdie Saulus het só geglo in die eenGodteologie 
van ou Israel dat toe die Here Jesus verklaar dat Hy die 
Seun van God is, hy Hom as godslasteraar beskou het. 
Daarom vervolg hy Hom met soveel ywer.

Hy was ook ’n gewillige toeskouer, met genoegdoe ning, 
toe Stéfanus gestenig is. Daarná het hy die Christene 
ver volg tot die dag toe hy op pad was om Christene 
vir die doodstraf in en om Damaskus te gaan aankeer. 
Jesus Christus verskyn dan aan hom en vra: Saul, Saul, 
waarom ver volg jy My? Hierop reageer hy: Wie is U, 
Here? (Hand. 9:35). Het Saulus toe dalk ook dié Jesus 
wat Hy vervolg het, herken as die Een wat gebid het: 
Vader, vergeef hulle ...? Die wrede, onbekeerde Saulus, 
was blindgeslaan en het vir drie dae aaneen gevas en 
gebid in Reguitstraat, Damaskus, om sy heidense lewe 
reguit in die arms van Jesus, ons Verlosser in te jaag. 
Sy hele lewe word omgekeer om die grootste evangelis 
ooit te word! Het die alwetende Christus nie dalk ook 
vir Saulus in gedagte gehad toe Hy daar aan die kruis 
gebid het nie? So word Paulus die groot verkondiger 
van Jesus Christus se Verlossingsoffer.

Christus se medekruiseling word erfgenaam van 
die hemelse paradys
Saam met die Here Jesus is daar twee manne gekruisig 
wat Hom saam met die skare gevloek en gehoon het. 
Uiteindelik het een van hulle skynbaar die opskrif bo
aan Christus se kruis gesien. Hy het gehoor wat die 
gepeupel skreeu. Dit is ook moontlik dat hy Christus se 
kruiswoord, spesifiek die gebed Vader, vergeef hulle ..., 
gehoor het. 

Die Heilige Gees het ruimte in een van hierdie mede 
vloekende kruiselinge se harte gevind. Daarom roep 
hy in Lukas 23:42: Dink aan my, Here, wanneer U in u 
ko ninkryk kom! 

Die Here Jesus se gebed het waarlik ook vir hierdie man 
gewerk. Vol van vergifnis vir ’n bekeerde hart, roep Hy 
duidelik en hoorbaar vir hierdie man en vir almal wat 
wou hoor, uit: Voorwaar Ek se vir jou, vandag sal jy saam 
met My in die Paradys wees (Lk. 23:43). 

Petrus wat vir Jesus verloën het, word waarlik die 
rots
Vir Petrus was daardie nag toe die Here Jesus in Jerusa
lem na die kruis gestuur is, waarlik nag. Paasnag moes 
vreugdenag gewees het. Petrus wie se getuienis aan
gaande Christus die rots moes word waarop die kerk 
gebou word, verkrummel van vrees vir die skare wat 
Jesus wou kruisig. Die verwagte vreugdePaasfees stort 
vir Petrus in duie as Hy op ongevoelige wyse sy Here 
verloën. Bitter trane is gestort. Veral toe die Here Jesus 
omdraai en Petrus in die oë kyk. Lukas 22:61: 

En die Here het omgekyk, en Petrus het die woord 
van die Here onthou wat Hy vir hom gesê het ... 

Dan skryf Lukas in vers 62: En Petrus het buitentoe 
gegaan en bitterlik geween. Indien Petrus wel die kruis 
op Gólgota tydens die kruisiging besoek het, moes hy 
se ker lik ook gehoor het hoe Christus bid: Vader, vergeef 
hulle, want hulle weet nie wat hulle doen nie. ’n Mens 
won der wat Petrus daardie nag in die Here Jesus se oë 
ge sien het en wat hy beleef het toe die Here Jesus ook 
om sy vergifnis gebid het. 

Hier word Petrus waarlik wedergebore en word hy ware 
volgeling van Christus. Volkome vergewe en met nuwe 
oorgawe kon hy die Here Jesus by die see van Galiléa 
verseker: Here, U weet alles, U weet dat ek U liefhet (Joh. 
21:17). Vol van die Heilige Gees word Petrus God se 

Vervolg op bl. 15

Is ons sondes nie reeds vergewe nie?
Aangesien ons nie self kan betaal nie en Christus reeds 
vir ons sondes aan die kruis betaal het, kom die vol
gende vrae vanselfsprekend na vore: Is die sondes nie 
reeds vergewe nie? Waarom moet ons dan bid om 
skuld vergifnis? 

Daar is minstens drie Bybelse waarhede wat ons in ag 
moet neem om hierdie vraag te beantwoord. Die eerste 
is dat God diegene wat hulle skuld bely, slegs op grond 
van Christus se versoening vergewe en nie op grond van 
die mens se werke of belydenis nie (vgl. Rom. 3:2126). 
In die tweede plek is dit ’n opdrag van God dat ons ons 
sondes moet bely (vgl. 1 Joh. 1:9). Belydenis van sonde is 
om hierdie rede ’n voortdurende handeling. In die derde 
plek gee God ons nie alleen ’n opdrag om ons sondes te 
bely nie, maar die vergifnis wat ons ontvang het, word 
volgens Christus in die modelgebed in Matthéüs 6:12 
die motivering om ons skuldenaars te vergewe. 

Uit die bogenoemde punte is dit belangrik dat ons 
daar op let dat dit in die vergifnis van sonde nie 
gaan om ons redding wat in gevaar is nie, maar 
oor ons verhou ding tot ons Vader en sy ander 
kinders wat vertroebel word. 

Daar is geen rede waarom God ons nie eens en vir altyd 
op grond van Christus kan vryspreek van alle toe koms
tige sondes nie. Trouens, ons toekoms is vir Hom ’n 
oop boek en Hy vergewe ons sondes – in die verlede, 

he de en toekoms op grond van Christus alleen. Tog wil 
God dat ons om vergifnis vra. Indien ons na skuld ver
gif nis vanuit ons oogpunt kyk, kan ’n mens dit vanuit 
’n juridiese oogpunt verstaan. Ek verduidelik dit soos 
volg: Wanneer ons sondig, versteur dit die vrede tussen 
ons en God, omdat sonde ’n kloof tussen ons en God 
veroorsaak wat ons nie uit ons eie kan oorbrug nie. In 
hierdie opsig is Christus as die Middelaar (Brug) tussen 
ons en God nodig. Wanneer ons ons sondes bely, word 
ons opnuut deur die Heilige Gees herinner aan wat 
Christus vir ons gedoen het en watter kloof tussen ons 
en God sonder Christus bestaan. Dit dring ons om aan 
te hou bid vir vergifnis, nie omdat ons verlore is nie, 
maar omdat ons kinders is wat na die Vader gaan in die 
vrymoedigheid dat ons vergewe is. Derhalwe, wanneer 
ons ons sondes bely, vind daar nie ’n nuwe verlossing 
plaas nie, maar eerder ’n hernude bevestiging van die 
verlossing wat reeds in Christus bewerk is. Voortdurende 
skuldbelydenis verdiep die verhouding tussen die Vader 
en sy kinders.

Ons sondig voortdurend, daarom moet ons 
voortdurend bid om vergifnis
Dit is ’n ongelukkige werklikheid dat ons voort du rend 
sondig. Daar is nie ’n teenstrydigheid tussen ons ver los
sing deur genade en voortdurende skuldbelydenis nie. 
Skuldbelydenis is nie ’n soort boetedoening waardeur 
ons die skuld op ons oortredings vereffen nie. Wan neer 
ons sondig, is God ontevrede oor ons sonde en omdat 
Hy regverdig is, straf Hy. Sonde vereis dus skuld be ly
denis en vergifnis (vgl. 1 Joh. 1:9). Verlossing vind wel 

Is God se vergifnis voorwaardelik?
Prof. Gerrit Smit

Met die wedergeboorte van die sondaar ontstaan die besef van skuld en gevolglik ’n behoefte aan vergif nis. 
Ons besef dat ons skuldig voor God is en dat ons sondeskuld ontsaglik groot is. Om hierdie rede ontvang die 
bede om vergifnis van sonde ’n swaar klem in die Here Jesus se modelgebed in Matthéüs 6. Met die woorde: 
“vergeef ons ons skulde”, bely ons dat ons aanspreeklik is vir al die ontelbare sondes in ons lewens en dat ons 
nie self daarvoor kan betaal nie. 

HOOFARTIKEL

eens en vir altyd plaas, maar skuldbelydenis en ver
gif nis is nodig totdat ons in die hemel is, en nie meer 
kán sondig nie. 

Hoe verklaar ’n mens dan 1 Johannes 1:7 waarin geleer 
word dat die bloed van Christus ons van “alle sonde 
reinig”? Sou dit nie vergifnis impliseer, ongeag gebed 
om vergifnis nie? Sommige verstaan die opdrag van die 
Here Jesus in Matthéüs 6 wat behels dat ons moet bid dat 
die Vader ons sondes vergewe, so, dat dit uitgespreek is 
voor die dood en opstanding van Christus en daarom 
net vir daardie kort tydjie tussen die bergrede en die 
he mel vaart gegeld het, terwyl Hy op aarde was. Dit kan 
tog nie! Ons hou tog nie op bid vir ons daaglikse brood 
ná die hemelvaart of dat ons verlos word van die bose 
nie, waarom sou ons moes ophou bid vir vergifnis ná 
die hemelvaart? 

Daar is ook sommige wat meen dat die aanhou den de 
gebede om skuldvergifnis ’n belediging vir God kan wees, 
aangesien dit sou kon blyk dat die vergifnis wat Chris tus 
bewerk het, nie genoegsaam was nie. Dit kan ook tog  
nie! Ons het tog nie opgehou sondig ná die soenver diens
te en opstanding van Christus nie, hoewel ons bewus is 
daarvan dat Hy ons sondes gedra het, hoe kan ons dan 
ophou vra vir skuldvergifnis? Hier kan ’n ver dui deliking 
uit Spurgeon se kommentaar op 1 Johan nes moontlik 
help. Hy verklaar dit min of meer soos volg: Gestel jy 
gaan na ’n dokter omdat jy ’n dodelike kankergewas het. 
Jy wil hê die dokter moet dit verwyder, terwyl jy weet 
daar is dokters wat beweer hulle kan dit gesond maak of 
tydelik verlig. Jy sal húlle vermy, omdat jy weet as daar 
net ’n wortel daarvan oorbly, gaan dit weer groei. Jy sal 
vir die dokter sê: “Sny die siekte wortel en al uit, sodat 
ek ten volle gesond kan word.” Net so sal God met jou 
sonde maak wanneer jy sê: 

“Here, hier is my sonde, moenie dat ek vrede 
daar mee maak nie. Ek verlang na heiligheid. Sny 
uit my lewe wat nodig is om volkome vrede met 
U deur Christus te hê.”

Gebed om vergifnis van sonde veronderstel dus kennis 
van sonde. Die effektiwiteit van die belydenis van sonde 
lê gevolglik nie in die een wat belydenis van die sonde 
doen nie, maar in die krag van die geloof in God en 
regverdiging deur God. Omdat God sy Seun gestuur 
het om vergifnis van sonde te bewerkstellig, sal Hy nie 
die gebed om vergifnis van sonde ignoreer nie. 

Is God se vergifnis dan voorwaardelik?
Die bogemelde beteken egter nie dat God net die spe
si fieke sondes wat ons bely, vergewe nie. Nee, Hy reinig 
van alle ongeregtigheid. Dit is waarop 1 Johannes 1:9 
neer kom. Sonde veroorsaak dat verhoudings skipbreuk 
ly. Deur vergifnis te vra, vra ons nie dat Christus se 
soen verdienste weer aan ons geskenk word nie, maar 
dat ons verhouding met God en ons naaste herstel moet 
word. God se vergifnis in Christus is dus volmaak en 
af ge handel en nie voorwaardelik nie. 

Omdat die Here weet wie en wat ons is, het Hy medelye 
met ons swakheid, daarom was dit in sy raadsplan dat 
die sonde wat die mens van die ewige lewe weggehou 
het, in Christus nie meer ’n rede is om God nie te kan 
lief ê nie. Oor die liefde en barmhartigheid van die Here 
ver wonder die digter van Psalm 103 hom (lees veral verse 
812). Dit beteken vir ons prakties dat Christus groter 
as die sonde is en dat God vergewe. Dit is barmhartig
heid. Ja, dit is genade!

Ons kan dit nie ontken nie: Voor God is ons skuldig. Son de 
begin in die hart en mond uit in dade (vgl. Jak. 1:1415). 
Die nagmaalsformulier noem dat daar selfs sonde van 
versuim in ons teenwoordig is – waar ons nagelaat het om 
die wil van die Here te doen. In alle opsigte word ons deur 
die skuld verswaar. Om te dink dat ons omstandighede 
ons so verander het, of selfs om swaarkry of sielkundige 
redes aan te voer waarom ons met die sonde in ons lewe 
worstel, gaan ons niks baat nie. Ons was al so voor ons 
geboorte en ons sal so wees tot die kluite op ons kis breek. 
Die bladsye van getuienis teen ons, is vol geskryf.

Maar wat doen God met die bladsye van verdoemende 
getuienis teen ons? Kolossense 2:14 sê Hy het die skuld
brief teen ons uitgedelg en weggeruim deur dit aan die 
kruis vas te nael. 

Vergewe en vergeet
Een van die dinge wat ons as mense moeilik regkry, is 
om te vergewe en te vergeet. Ons wil altyd weer terugkyk. 
Ons wil altyd weer die onreg gaan opdiep en teen my
self en my medemens gebruik. Ons wil die skuldgevoel 
ver troetel. Maar God vergewe en vergeet! Hy sê in sy 
Woord dat Hy die skarlakensonde wit maak soos wol en 
die sonde van purper maak soos sneeu (vgl. Jes. 1:18). 

Sondebelydenis en vergifnis behels immers dat ons 
elke dag die ou blaadjie kan opfrommel en weggooi en 
nuut begin. LIG IN DUISTERNIS

Die plat tone van onreg
Is Christene dan nie mense wat mekaar altyd liefde vol 
hanteer nie? Hoekom het die Here nodig om sy kin ders 
op soveel plekke in die Bybel te vermaan om nie met 
wraakgedagtes rond te loop nie? Die hartseer realiteit 
is dat ons mekaar soms rede gee om liefdeloos op ons 
pyn te reageer.

Die Amerikaane teoloog, Jay Adams, skets die verhaal: Jy 
staan op ’n dag die wêreld en betrag, toe ’n goeie ken nis 
verbykom en jou tone so plat trap dat hulle soos ronde, 
rooi pannekoeke aan jou voete lyk! Jy skrik so groot, 
dat jy nie agterkom dat jy van die pyn ronddans nie. Jy 
kyk hom agterna. Dit is mos nie reg nie! Wat gaan jy 
aan die onreg doen?

Jy het nou ’n klompie keuses:
• Jy kan dadelik reg in eie hande neem: ’n Oog vir ’n 

oog, en ’n ‘toon vir ’n toon’.
• Jy kan verdraagsaam wees en niks doen nie: Is dit 

nie jou roeping nie?
• Jy kan dit net aanvaar en aangaan, want slegte goed 

gebeur soms met goeie mense.
• Jy kan dit oorgee aan ons Regter, met die hoop dat 

Hy hom baie hard sal straf.
• Of jy kan hom vergewe.

Jy besluit om hom te vergewe, maar wat beteken dit om 
te vergewe? Beteken dit dat jy in jou gedagtes vir jouself 
sê dat jy nie kwaad sal bly nie? Beteken dit om maar op 
jou eie hopie te sit en huil? Beteken dit om dit maar net 
te los, met die doel dat jy vrede in jou hart kry, want 
vergifnis gaan mos eintlik oor jou? Is dit om vir almal by 
die kerk jou plat tone te wys, met die hoop dat iemand jou 
sal jammer kry en ook kwaad sal wees vir die oortreder? 

Beteken dit om die man se hand te gaan skud, in die 
hoop dat hy besef dat hy jou ’n groot onreg aangedoen 
het? Of staan jy maar en wag dat hy jou om verskoning 
vra, want hy het mos verkeerd gedoen – hoekom moet 
jy met seer tone agter hom aanloop?

Genadiglik gee ons Here Jesus vir ons baie duidelike 
opdragte in dié verband in Lukas 17:3: 

Pas op vir julleself. En as jou broeder teen jou son-
dig, bestraf hom; en as hy berou kry, vergewe hom.

Dit klink maklik genoeg; maar hoe meer jy Lukas 17 lees, 
hoe meer besef jy daar is goeie redes hoekom die Here 
Jesus sy praatjie oor vergifnis begin met: “Pas op!” Dit is 
asof Hy jou nader roep en sê: “Nou moet jy baie mooi 
oplet! Die opdrag wat Ek jou nou gee, moet noukeurig 
gevolg word.”

Dan besef jy: Vergifnis beteken dat ek met my seer tone 
agter die kwaaddoener moet aanloop. Ek moet hom 
bestraf (ek sien nogal uit daarna). As hy egter berou het, 
móét ek hom vergewe! Sjoe, ek het gedink ons Christene 
weet wat vergifnis is. Kom ons delf nog dieper.

Die brug van vergifnis
Prof. PJ de Bruyn gee vir ons ’n goeie beskrywing van 
vergifnis: “Vergewing beteken dat twee persone (of groe
pe), wat deur iets van mekaar geskei is, weer bymekaar 
gebring word deurdat dit wat hulle van mekaar skei, 
oorbrug word of uit die weg geruim word.”

Vergifnis is soos ’n brug. Ek en die ander persoon het 
al tyd goed oor die weg gekom, maar hierdie onreg wat 
hy my aangedoen het, is nou soos ’n diep kloof tussen 

Volg die pynlike pad van vergewing
Ds. Wimpi Burger

Moenie ’n wrok koester nie, want ons het ’n vergewende God wat onreg wreek (Ps. 99:8). Om iemand wat jou of 
jou geliefdes onreg aangedoen het, te vergewe, bly seker een van die moeilikste opdragte in die Bybel. Tog is 
dit die moeite werd om vergifnis beter te verstaan, want daar sit baie meer agter as wat jy dink.

ons. Die verantwoordelikheid lê by my om die brug na 
my broeder te begin bou, al het ek seer en is dit nie vir 
my lekker nie. Dit laat my dink aan Jesus Christus wat 
in 1 Petrus 3:18 beskryf word as ons sondaars se Brug
bouer na die Vader: Want Christus het ook eenmaal vir 
die sondes gely, Hy die Regverdige vir die onregverdiges, 
om ons tot God te bring ...

Regdeur die Bybel sien ons dat God se vergewing by ver
soening begin. Versoening beteken om skuld te be taal; 
’n rekening te vereffen. As jy in die Ou Testa men tie se 
tyd sonde gedoen het, het ’n offerdier se bloed betaal 
so dat God jou vergewe (bv. Lev. 5:10). Jesus Christus het 
aan die kruis alle offers op volmaakte wyse kom ver vul: 
Want dit is my bloed, die bloed van die nuwe tes ta ment, 
wat vir baie uitgestort word tot vergifnis van sondes  
(Mt. 26:28).

As ek verstaan wat God se vergifnis vir my beteken, sal 
dit my help om te weet wat ek moet doen om my broe
der te vergewe.

Die Here maak verskeie uitsprake om sy volk te herinner 
dat hulle vergewe is: Ek, Ek is dit wat jou oortredinge 
uitdelg om My ontwil, en aan jou sondes dink Ek nie (Jes. 
43:25) en: Ken die Here; want hulle sal My almal ken, 
klein en groot onder hulle, spreek die Here; want Ek sal 
hulle ongeregtigheid vergewe en aan hulle sonde nie meer 
dink nie (Jer. 31:34).

Sonde is alles wat ek doen wat die eer van die Here aan
tas en sy Gees bedroef. Hy maak ons deur die Heilige 
Gees bewus van ons sonde (vgl. Joh. 16:18). Hy belowe 
dat as ons ons sonde in berou bely, Hy ons vergewe en 
nie meer daaraan dink nie (vgl. 1 Joh. 1:9, 2 Kor. 7:10).

Let op, die Here sê nie Hy sal jou sonde vergewe en ver
geet nie, want in sy alwysheid vergeet die Here nie. Hy 
belowe dat Hy ’n punt daarvan sal maak om nie weer te 
dink aan die sondes wat Hy vergewe het nie.

Noudat ek die brug van die Here se kant af gesien het, sal 
ek in gehoorsaamheid aan die brug na my broeder kan 
begin werk, want my opdrag is: Maar wees vriendelik en 
vol ontferming teenoor mekaar; vergeef mekaar soos God 
ook in Christus julle vergewe het (Efés. 4:32).

Vinnig uit die vere
Maar my tone is seer en ek voel glad nie lus om hom te 
vergewe nie. Ek wil nou nie skynheilig wees en vir die 

man sê dat ek hom vergewe as ek nie in my hart so voel 
nie. Moet ek nie maar wag tot my hart gaan lê en ek nie 
meer kwaad is nie?

Adams herinner ons: Ek doen elke dag baie dinge wat 
ek nie lus is om te doen nie. Ek moet elke oggend uit 
my bed opstaan, al voel ek lus om die wekker dood te 
druk en die warm kombers oor my kop te trek en ver
der te slaap. Maak dit my skynheilig? Nee, dit maak my 
verantwoordelik. Ek is vroeg uit die vere om my ver ant
woordelikhede na te kom.

Die Here sê nie dat as jou broeder teen jou sondig en 
berou het, jy moet wag vir ’n gevoel van liefde in jou 
hart vir hom nie. Lees weer Lukas 17:310. Hy vergelyk 
ons verantwoordelikheid om te vergewe met die werk 
van ’n slaaf in die Bybelse tyd. Die slaaf het nie gewag 
tot aan sy behoeftes voldoen is, voordat hy sy opdragte 
uitgevoer het nie. Hy doen dit dadelik en verwag nie 
eers ’n dankie nie, want hy doen net sy werk.

Onthou, vergifnis is ’n verklaring van die belofte om nie 
aan die oortreding te bly dink nie. So, staan op uit die 
vere en gaan sê vir jou berouvolle oortreder dat jy hom 
vergewe en belowe om:

1. Hom nie weer te herinner aan hierdie oortreding nie;
2. Dit nie weer voor ander te noem nie; en 
3. Nie self die hele tyd daaraan te dink nie.

Hou jou beloftes
Alles het goed gegaan. Ek het my beloftes gehou tot dit ’n 
uur later weer gebeur het. Ek het nog so ewe onskuldig 
gestaan toe dieselfde man weer op my tone trap. Ek het 
hom met die grootste moontlike selfbeheersing my tone 
gewys en hom bestraf oor die onreg. Hy het gesê: Ek is so 
jammer! Ek het ’n vinnige humeur en jy was ongelukkig 
naby toe ek dit verloor het. Vergewe my.

Ek onthou die Here Jesus se woorde: En as hy sewe 
maal op ’n dag teen jou sondig en sewe maal op ’n 
dag na jou terugkom en sê: Ek het berou — moet 
jy hom vergewe (Lk. 17:4).

Wat nou?

Jig of rumatiek?
Jay Adams vertel van ’n man wat destyds vir Charles 
Spur geon probeer oortuig het dat sy “jig” seerder is as 
die dominee se rumatiek. Spurgeon het hom geantwoord: 

Sit jou vinger in ’n bankskroef in jou werkswinkel en 
klem jou vinger vas tot jy nie meer die pyn kan vat nie. 
Dit is jou “jig”. Nou gee hom nog drie draaie stywer. Dit  
is my rumatiek!

Adams sê dat net as jy dink dit is so pynlik soos “jig” om 
jou oortreder te gaan bestraf, dan kom die rumatiek deel 
om hom elke keer te vergeef as hy berou het. Dit is seer!

Nou wat as hy nie berou het nie?

In die kollig
Voor ons daardie vraag kan beantwoord, is dit belang rik 
dat ons seker maak oor wie vergifnis nou eintlik gaan. 
Watter karakter is die hoofrolspeler op wie die kollig 
val? Gaan dit oor die oortreder? Ja, dit is vir hom ’n 
ge wel dige groot voordeel om vergifnis van jou te ont
vang. Dit bevry hom van skuldgevoelens en maak die 
deur oop vir ’n herstelde verhouding. Tog gaan dit nie 
hoofsaaklik oor hom nie.

Dan gaan dit seker oor my as slagoffer. Die meeste Siel
kundeboeke stem hiermee saam: “Vergifnis gaan oor jou, 
jy spreek jouself vry van die houvas wat die oortreder 
oor jou het. Vergifnis is bloot ’n tegniek om jou vry te 
maak – emosionele genesing”. Dit klink reg, maar die 
Bybel breek ’n dieper perspektief oop: ... Ek is dit wat 
jou oortredinge uitdelg om My ontwil ...(Jes. 43:25, vgl. 
Dan. 9:19, Ps. 25:11, 1 Joh. 2:12).

Elke sonde is sonde teen die Here, of ek die slagoffer is 
wat weier om te vergewe, of die oortreder is. Dit is soos 
Dawid bely het ná owerspel en moord: Ek het gesondig 
teen die Here! (2 Sam. 12:13). Die rede waarom ek my 
broeder bestraf, is nie weerwraak, kleinlikheid of dat ék 
beter kan voel nie. Dit is om my broeder by die Here 
uit te bring.

As dit slaag, is ek steeds net soos die slaaf wat my plig na
ge kom het. En as jou broeder teen jou sondig, gaan bestraf 
hom tussen jou en hom alleen. As hy na jou luister, dan 

het jy jou broeder gewin (Mt. 18:15). As my broeder geen 
berou toon nie, sê Adams moet die Bybelse pad volgens 
Matthéüs 18:1617 verder gevolg word: ... maar as hy nie 
luister nie, neem nog een of twee met jou saam, sodat in 
die mond van twee of drie getuies elke woord kan vasstaan. 
En as hy na hulle nie luister nie, sê dit aan die gemeente; 
en as hy na die gemeente ook nie luister nie, laat hom vir 
jou wees soos die heiden en die tollenaar (Mt. 18:1617).

Moenie selfmoord pleeg nie – sny die lyn
Wat nou as ek nie vir hierdie pynlike pad kans sien nie 
en eerder met die wrok in my hart loop? 

Die Here sê: Jy mag jou broer in jou hart nie haat 
nie. Jy moet jou naaste vrymoedig berispe, sodat 
jy om sy ontwil geen sonde op jou laai nie. Jy mag 
nie wraakgierig of haatdraend teenoor die kinders 
van jou volk wees nie, maar jy moet jou naaste 
liefhê soos jouself. Ek is die Here (Lev. 19:17-18).

Die Here waarsku ons: Want verbitterdheid vermoor die 
dwaas ... (Job 5:2). Jy is besig om selfmoord te pleeg as 
jy toelaat dat hulle wat jou onreg aandoen, jou gedagtes 
oorheers en jou weerhou van jou gehoorsaamheid aan 
die Here.

Dr. Tessa van Wijk gee in haar boek, Trauma: Riglyne vir 
Slagoffers, praktiese raad vir die hantering van vergifnis. 
Sy sê jy is soms soos die visserman in sy klein bootjie 
wat ’n reuse haai aan die hoek kry. Jy kan hardkoppig bly 
vasklou aan die monster wat jou intrek na die diepsee, 
of jy kan die lyn afsny deur te vergewe. Hoe sny ek die 
lyn? Psalm 37 antwoord: Laat jou weg aan die Here oor 
... en Hy sal jou geregtigheid laat voortkom (v. 56). Gee 
jou negatiewe gevoelens van haat, onreg en woede aan 
die Here. Letterlik “rol” dit weg van jou af – rol dit na 
die Here toe. Hy sal reg laat geskied. Die gevolge vir jou 
siel as jy iemand vergewe, is vrede, genesing, verligting, 
vryheid en baie vreugde (vgl. Ps. 51:1416). Die groter 
motief hoekom jy hierdie pynlike pad wil stap, is die 
ver heerliking van die Een wat jou vergewe. 

Jay E. Adams:
Om te vergewe is geen eenvoudige saak nie, want as jy iemand vergewe het, beteken dit drie dinge: om nie 
die onreg wat teenoor jou gepleeg is, te probeer terugdoen nie; om nie met ander daaroor te praat nie; en nie 
self gedurig daaraan te dink nie.

VERRUIM JOU BREIN

LIG IN DUISTERNIS

VERGEWING: ERVAAR GOD SE GOEDHEID, LIEFDE EN GENADE
Hiskía het gesê: “Kyk, tot heil het die bitter, ja bitter lyde my geword; maar U het my siel liefgehad ... Want U het al my sondes agter u rug 
gewerp”. Swaarkry en ellende kan baie negatief ervaar word, maar indien ons die stem van die Here daarin hoor – soos Hiskía – kan ons 
dit positief beleef en gevolglik nader aan God lewe.

------- LEIDRADE: Jes. 38:1-22 ------------------------------------------------------------------------------------------
Dwars 
3. Beskermer (38:14) 
5. Jesaja se vader (38:1)
7. Innerlike menswees (38:3)
8. God se boodskap (38:4)
9. Voël met blouerige vere (38:14)
10. Beangs (38:14)
12. Pleitrede gerig tot God (38:2)
16. Berskerm teen gevaar (38:6)
17. Om uit te red (38:20)
20. Om te verlos (38:6)
21. Gebruik as geneesmiddel(38:21)
23. Trane gestort (38:3)
25. Voëlsoort wat kerm & piep (38:14)
28. Standvastigheid (38:3)

29. Dui op vyandige oorname (38:6)
31. Aanvaarbaar en reg (38:3)
32. Ongemerk, langsaam (38:15)
35. Hy weef materiale & wol (38:12)
36. Restant (38:10)
37. Wêreldbewoners (38:11)
38. Opgetree (38:3)

Af
1. Toegang na doderyk (38:10)
2. Volkome herstel (38:9)
3. Ontneem (38:10)
4. God se boodskapper (38:1)
6. Lewensfleur (38:10)
8. Woonplek (38:12)

11. Lewensloop (38:5)
12. Waargeneem (38:5)
13. Toevoeg (38:5)
14. Donker tint op sonwyser (38:8)
15. Blyplek van afgestorwenes (38:10)
18. Sterwe (38:10)
19. God het dit raakgesien (38:5)
21. Sonder voorbehoud (38:3)
22. Dit genadiglik vergewe (38:17)
24. Smeekroep (38:5)
26. Ineengerol (38:12)
27. Metafoor vir God (38:13)
30. Hiskía se voorvader (38:5)
33. Lewensverwagting (38:10)
34. Ongesteld, ongesond (38:1)

OPGESTEL DEUR:  
DALEEN PIENAAR 2021

Geweld! Geweld! Net geweld!
Geweld wat jy sien en hoor;
Op ons plase, in ons huise,
Word ons volksgenoot verkrag, vermoor! 

(Met apologie aan CP Hoogenhout vir die leen en 
ver bui ging van die openingsreëls van “Vooruitgang”)

As ’n mens dink aan die aanhoudende, sistemiese, sin
lo se geweld wat teen ons mense gemik word, word jy 
mak lik bitter. Soms hoor ’n mens van mense wat in súl ke 
om standighede die aanvallers onmiddellik en onvoor
waardelik vergewe en vryspreek. 

Vra die Here van ons om voor die voet te vergewe en mis
dadigers vry te spreek? Is dít die Bybelse pad? Wat is ware 
vergifnis? Hoe voorkom ’n mens ’n goedkoop ver gifnis?1

Oor vergifnis vra en vergifnis gee 
Ons Here Jesus praat in Lukas 17:14 oor die vra van ver
gif nis en die gee daarvan. Hy doen dit teen die agtergrond 
van die struikelblokke in die lewe. 

Dit is onvermydelik dat die struikelblokke kom, sê die 
He re in Lukas 17:1 (eie onderstreping). Dr. Lee sê in sy 
per soon like verklaring van hierdie gedeelte (Story of a 
murderer) dat dit onmoontlik is dat daar geen probleme 
in jou lewe sal kom nie. Struikelblokke kom in die vorm 
van aanstoot wat iemand gee of ’n verskeidenheid aan
valle teen jou as persoon. Jy sal ook aan ander mense 
aanstoot gee, soms sonder dat jy dit besef. Ons moet 
sul ke struikelblokke verwag. 

Ons Here Jesus sê egter ook: ... maar wee hom deur wie 
hulle kom. Christus spreek Hom sterk uit teen die een 
wat struikelblokke veroorsaak. Ons is dit aan God en 
mense verskuldig om nie struikelblokke voor ander te lê 
nie. “Wee hom” wat struikelblokke voor my lê, en “wee 
my” as ek struikelblokke voor ander lê.

God se geregtigheidsbeginsel 
Hierin is ’n geregtigheidsbeginsel opgesluit. Mense 
kan nie maar net doen wat hulle wil sonder om verant
woording daarvoor te doen nie. Ons Here Jesus sê dit 
is beter dat ’n meulsteen aan so iemand se nek gehang 
word en hy in die see gegooi word, as dat hy iemand laat 
struikel. Then said He ... It is impossible but that offences 
will come: ... It were better for him that a millstone were 
hanged about his neck ... than that he should offend one 
of these little ones (Lk. 17:12 King Jamesvertaling). 

Dit is ’n harde uitspraak. God is nie net die liefdevolle 
God, soos die liberale humanisme baie eensydig aan ons 
wil voorhou nie. Die geregtigheid wat vir mense bewerk 
word, is juis die geregtigheid wat in en deur Jesus Chris
tus se kruisdood bewerk is. Vergifnis van my medemens 
kan dus nooit los van hierdie geregtigheid geskied nie. 

Die keersy van God se liefde en barmhartigheid, is die 
feit dat Hy ook regverdig en die God van wet en orde is. 
Daarom moet mense tot verantwoording geroep word vir 
hulle optrede waarmee hulle onbedoeld, of moedswillig 
en kwaadwillig teen ander sondig. 

As iemand sondig, bestraf hom 
Ons Here Jesus sê: ... as jou broeder teen jou sondig, 
bestraf hom (Lk. 17:3 – eie onderstreping). Hy vra nie 
’n salfie van vergifnis booor ’n seerplek wat die wond 
op die ou end septies maak nie! Die woord “bestraf ” 
is ’n skerp woord; ’n woord wat verband hou met die 
verdiende loon en straf wat ontvang moet word. Straf is 
die selfstandige naamwoord, bestraf is die werkwoord 
om die straf in werking te stel. 

“Bestraf ” is ’n teregwysing waar iemand op sy foute ge
wys word en die regte optrede aangewys word. Die doel 
van die bestraffing is nie om te vergeld nie, maar om die 
regte optrede te kweek. Bestraffing moet sonde aan die 
lig bring sodat dit nie weer gedoen word nie. Sonder 
bestraffing, kan vergifnis ontaard in ’n soort vryspraak 

Moet ek soos God vergewe? 
By (W)wie berus vergifnis?
Ds. Attie Boshoff 

waarin die oortreder nie nodig het om sy sonde as sonde 
te erken nie.

Die beginsel word neergelê dat as iemand verkeerd 
doen, moet daardie persoon bestraf word. Sy lewe moet 
daardeur verbeter; hy moet geleer word wat die Here 
van ’n mens eis. Lukas 17:3 wys terug na Levítikus 19:17: 

Jy mag jou broer in jou hart nie haat nie. Jy moet 
jou naaste vrymoedig berispe, sodat jy om sy 
ontwil geen sonde op jou laai nie. 

Jakobus 5:1920 leer: Broeders, as een onder julle van die 
waarheid afgedwaal het en iemand hom bekeer, laat hy 
weet dat die een wat ’n sondaar van sy dwaalweg bekeer, 
’n siel uit die dood sal red en ’n menigte sondes sal bedek. 

Heling sonder erkenning? 
Selfs ’n liberale teoloog soos dr. Yolanda Dreyer sê in 
2005 in die artikel “Vergewe en vergeet: ’n Pastorale per
spek tief,” dat onreg in die pastorale situasie aange spreek 
moet word: “Eers wanneer onreg erken word, kan heling 
plaasvind.” As die onreg nie as onreg erken word nie, 
plaas dit geweldige onbillike druk op ’n slagoffer as hy 
net moet ‘vergewe en vergeet’, sê dr. Dreyer. Hoewel nie 
’n voorwaarde vir vergifnis nie, moet die oortreder tot 
verantwoording gebring word voordat daar heling kan 
plaasvind. Selfs net die besef dat daardie verantwoording 
moontlik eers voor die regterstoel van God sal plaasvind, 
is al genoeg om by die slagoffer berusting te bring.

Ontbreek die moed om geregtigheid na te jaag? 
Wanneer iemand gesondig het, moet verantwoording 
gedoen word. As dit persoonlik is, moet dit persoonlik 
hanteer word; as dit krimineel is, moet strafregtelike 
stappe geneem word. Die bestraffing moet iemand op 
die regte pad terugbring, sodat gelowiges as “broeders” 
die pad saam voor die aangesig van God kan loop. Die 
oortreding moet voor God en voor die mense reggestel 
word. Dr. Lee sê dat jy net Christelik opgetree het as jy 
die sondaar in die oë gekyk en in die Naam van Jesus 
daaroor bestraf het. 

Jy loop geen Christelike pad as jy te na gekom voel en 
dan daaroor gaan skinder en die ander party voor mense 
beswadder nie. Dit is gemeen, laag en onchristelik, sê 
dr. Lee. “Twee swart kolle maak nie ’n wit kol nie”, sê 
die spreekwoord. Jou Christelike plig is om die pad 
van Matthéüs 18 te volg. Jy moet doen wat die Here 
van jou vra. Dit is belangrik dat geregtigheid geskied, 

maar ge reg tigheid kan nie geskied as iemand nie tot 
ver antwoording gebring word nie. 

Berou en vergifnis 
Dan vervolg die Here Jesus: ... en as hy berou kry, verge we 
hom (Lk. 17:3 – eie onderstreping). As die bestraffing sy 
doel bereik het (berou), is dit jou verantwoordelik heid 
om te vergewe. Daar word ’n verband gelê tussen skuld
be ly denis, berou en vergifnis. Dr. Lee sê daar is geen 
mo re le of teologiese grond waarop ’n mens vergifnis 
kan gee indien iemand nie tot berou gekom het en om 
ver gifnis vra nie. Vergifnis is nie soos ’n pamflet wat op 
die straathoek en by verkeersligte uitgedeel word aan 
eni ge iemand wat verbykom nie. 

Daar is met ander woorde ’n pad wat geloop moet word 
voordat vergifnis gegee kan word. Daardie pad sluit 
be straffing, belydenis en opregte, grondige berou voor 
God en mens in (iets waarvan ons nie die egtheid kan 
be paal nie). Daarom moet vergifnis gevra word en waar 
moont lik restitusie plaasvind as teken van die herstel wat 
beoog word (kyk na Saggéüs in Lk. 19:18). 

Hoe vergewe God? 
Moet ons wag totdat iemand berou het voordat ons ver
gewe? Moet ons nie maar net vergewe en vryspreek nie? 
Moet ons nie vergewe soos God vergewe nie? Juis! Ons 
móét vergewe soos God vergewe. 

Hy vergewe nie voor die voet, sonder belydenis en be rou 
nie. Spreuke 28:13 stel: 

Hy wat sy oortredinge bedek, sal nie voorspoedig 
wees nie; maar hy wat dit bely en laat staan, sal 
barmhartigheid vind. 

Hy spreek nie alle son daars vry sonder om te voldoen 
aan die geregtigheids beginsel nie. God vergewe nie as 
die sondaar nie tot berou gekom het en om Christus wil 
vergifnis vra nie. Anders sou Hy ook heidene kon ver
gewe sonder dat hulle deur die geloof die geregtigheid 
van Christus omhels. Hy vergewe wel waar daar berou is. 
Hý wek berou in die sondaar op. ’n Berouvolle sondaar 
bely sy sonde en staan in ootmoed voor God (vgl. Lk. 
18:914). Vir so ’n sondaar word alles vergewe – ook dit 
wat nie met die mond bely word nie (vgl. 1 Joh. 1:9).
_______________________________________________________________

1 In hierdie artikel steun ek swaar op die insigte en ervaring van dr. FN Lee. My 
bronne is artikels en preke waar dr. Lee self aan die woord is. Vir hom was 
die onderwerp nie bloot teorie nie. Hy het sy gevolgtrekkings uit die gevolg 
van sware stryd as ’n Christen gemaak.

Wat is vergifnis sonder berou? 
Vergifnis sonder dat iemand ware berou het en nie 
daar om vra nie, is bloot liberaalhumanisties. Dit maak 
ver gif nis goedkoop; dit ignoreer die kruisoffer van Jesus 
Chris tus en die straf wat Hy vir sonde gedra het. Dit 
ig no reer die geregtigheidsbeginsel waardeur God ver
gif nis moontlik maak. Watter oordeel word verwek as 
ons die offer van ons Here Jesus vir sonde ignoreer; as 
ons met vergifnis werk wat nie deur die kruisiging heen 
bewerk is nie? Wie spreek vry – ons of God?

Beginsel word praktyk 
Dr. Lee pas hierdie beginsel prakties en konkreet op sy 
eie lewe toe. Sy pa is in 1994 in ’n huisroof in SuidAfrika 
aangerand en het later aan sy wonde beswyk. Hy het sy 
vader se moordenaar in die tronk besoek. Hy het met 
daardie beskuldigde gepraat en hierdie beginsels aan 
hom verduidelik. Hy het ook ware vergifnis aan daardie 
man verkondig: As hy sy sonde voor God en mense bely, 
sal hy waarlik vergifnis daarvoor ontvang. 

Vergifnis en die doodstraf 
In dieselfde asem waarmee hy vergifnis aan die man 
verkondig het, het hy ook verklaar dat hy gepleit het dat 
hy met die ergste straf moontlik, destyds die doodstraf, 
gestraf moet word. Waarom? Omdat hy nie wil of kan 
vergewe nie? Nee, maar juis omdat hierdie man ook die 
gevolge vir sy dade moes dra. Vergifnis kanselleer nie 
die gevolge van iemand se dade nie. Dit maak wel dat 
tydelike straf nou as ’n verloste gedra word. 

Ons hoor die sondaar aan die kruis by Jesus pleit: ... Dink 
aan my, Here, wanneer U in u koninkryk kom (Lk. 23:42). 
Hy het daardie dag aan die kruis gesterf. Hy is nie van die 
kruis afgehaal nie. Hy het egter gesterf nadat ons Here 
Jesus gesê het: ... Voorwaar Ek sê vir jou, vandag sal jy 
saam met My in die Paradys wees (Lk. 23:43). Hy moes 
die gevolge van sy sonde dra. Tog word hy vrygespreek, 

omdat ons Here Jesus aan die eis van geregtigheid voor 
God voldoen het en sy skuld vir hom betaal het.

Dr. Lee sê dit was ’n toets vir sy geloof. Die vraag was: 
Glo jy dit werklik met jou hele hart, of is dit net ’n leer
stelling wat jy met die lippe bely? Dieselfde geld vir ons. 
Hoe ernstig is ons oor ware vergifnis? Is God se eis van 
geregtigheid ingesluit? Is ons Here Jesus se voldoening 
aan daardie eis ingesluit?

Mag die Here ons harte ondersoek, dat ons nie deur mis
leidings en eensydige en skeefgetrekte eise om vergifnis, 
op loop geneem word nie, maar dat ons aan die ander 
kant ook nie met ’n hart van onvergewensgesindheid sal 
leef wanneer iemand grondig en opreg tot berou kom 
en om vergifnis vra nie. 

Vergifnis sonder berou
Dit is belangrik om te beklemtoon dat vergifnis nie 
op sio neel is wanneer daar skuldbelydenis of berou is 
nie. Gelowiges se taak is nie om die egtheid van iemand 
se berou te beoordeel nie, maar om elke keer wanneer 
iemand sy skuld bely, hoe oppervlakkig ook al, te ver
ge we (vgl. Lk. 17:4). Wanneer daar egter nie berou is 
nie, is ons nie verplig om te vergewe nie. In so ’n geval 
is dit egter nodig om jouself deeglik te ondersoek en 
se ker te maak dat jou keuse nie gemotiveer word deur 
jou begeerte om jou wraakgedagtes te bly koester nie. 

Daar is ook ’n punt waar gelowiges kan en selfs moet 
vergewe al is daar nie berou of skuldbelydenis by die 
oor treder nie. Dit gebeur egter ook met God se gereg tig
heidsbeginsel in gedagte. Ek vergewe dus, maar met die 
wete dat God se geregtigheid wel teenoor die oortreder 
sal geskied. Dit mag wees dat hy tot bekering kom en 
Christus ook sy geregtigheid word. Dit mag egter ook 
wees dat hy as ongelowige sonder Christus se geregtig
heid eendag voor God se regterstoel sal moet staan. LIG IN DUISTERNIS

ST IVES, UVONGO, SUIDKUS
*Seeuitsig *By hoofstrand *Swembad 

*Onderdak braai *Omheinde parkering 
*Lugreëling en DSTV (beperkte kanale)  

*Slaap 6 *Vanaf r350 per dag

Skakel Jopie du Plessis Eiendomme by  
082 858 7047, e-posadres: jopiedupl@gmail.com

Vakansieverblyf: Winklespruit
Ruim 4 slaapkamer eenheid met 2 badkamers en groot 

leefruimte en stoep (slaap 10). DSTV in woonstel. 
Loopafstand van strand. +\- 3km van naaste inkopie 
sentrum. Kompleks het swembad en braaigeriewe. 

Koopkrag. Bring eie bad- en swemhanddoeke.  
R2 000 p/n binne seisoen. R1 800 p/n buite seisoen.  

Geen troeteldiere. Sleutel deposito R500 (terugbetaalbaar).

Kontak ons by 081 038 9857

Vervolg vanaf bl. 5

Vader, vergeef hulle!
woord voerder met die uitstorting van die Heilige Gees 
waar omtrent 3 000 siele tot bekering kom (vgl. Hand. 
2:41). Weer wonder ’n mens of Petrus, wat gebroke en 
hart seer was, gehoor het dat hy tog seker ook getel is 
onder die “hulle” van die gebed: Vader, vergeef hulle, 
want hulle weet nie wat hulle doen nie.

Dit weet ons: Die Here Jesus het gebid vir almal wat 
Hom op watter wyse ook al verraai, verloën en vervolg 

het. En Hy vergewe en Hy vergewe en Hy vergewe! So 
leer Hy ons om ook te vergewe: 

Want as julle die mense hulle oortredinge vergewe, 
sal julle hemelse Vader julle ook vergewe. Maar as 
julle die mense nie vergewe nie, sal julle Vader julle 
oortredinge ook nie vergewe nie (Mt. 6:14, 15).

As die Here Jesus so vergewe, hoe vergewe ons? LIG IN DUISTERNIS

S M E LT O O N D
•  April 2021  •

... daar is niks verborge wat 
nie openbaar sal word nie ...
Sowat ’n jaar gelede is die Christelike wêreld geskud met die afsterwe  
van een van die grootste Christelike apologete van ons tyd, Ravi Zacharias  
(19 Mei 2020). 

Kort ná sy afsterwe, het drie 
vroue na vore gekom met klagtes 
van seksuele teistering teen 
Zacharias. Hulle was werknemers 
by skoonheidsentrums waarvan hy 
mede-eienaar was. Hulle het beweer 
dat Zacharias homself voor hulle 
ontbloot het, onbehoorlik teenoor 
hulle opgetree het en hulle betas 
het. ’n Voormalige werknemer, 
Carson Weitnauer, het in reaksie op 
die aanklagte na Zacharias verwys 
as ’n “sexual predator” en “one of 
[his generations’s] greatest frauds” 
wat deur middel van sy charisma, ’n 
meestermanipuleerder was.

In ’n 12-bladsy verslag uitgereik 
deur sy instelling, Ravi Zacharias 
International Ministries (RZIM), 
word hierdie bewerings bevestig. Dit 
bevat egter ook ander oortredings 

en verwys na nog slagoffers van 
seksuele teistering in Amerika, 
Thailand, Indië en Maleisië.

Intussen berig Christianity Today 
dat RZIM planne aangekondig het 
om die fokus van hul bediening 
drasties te verander. Waar RZIM nog 
altyd as die grootste apologetiese 
bediening gereken is, het hulle 
besluit om nie hierdie jaar enige 
apologetiese werk te doen nie. Die 
hoofuitvoerende beampte van RZIM, 
Sarah Davis (Zacharias se dogter), 
het aangekondig dat RZIM hul werk 
drasties gaan afskaal. Hulle gaan 
hul fokus verskuif na die finansiële 
ondersteuning van organisasies 
wat ten doel het om die waarheid 
van die evangelie te verdedig, asook 
organisasies wat na slagoffers van 
seksuele teistering omsien.

“The ministry of RZIM has 
been on a journey almost 
unlike anything we can think 
of in modern evangelical 
history,” Davis said. “We, as a 
ministry, have been processing 
a wide range of emotions, 
including intense grief for 
victims of abuse, abhorrence at 
Ravi’s actions, disillusionment, 
dismay, anger, and uncertainty 
about the future of the 
ministry we love and serve” 
– Sarah Davis.

Wat het jou laat besluit om 
’n sielkundige te word?

Ek was eers ’n hoërskool
onderwyser vir vyf jaar waar ek 
’n spesiale roeping gevoel het om 
met tieners en ouers, wat soms 
baie emosionele uitdagings het, 
te werk. My belangstelling het 
aanvanklik oor ’n wye veld gestrek. 
Alles rondom die funksionering 
van menslike gedagtes, emosies 
en gedrag en hoe ’n mens dit 
effektief aanspreek, het my 
belangstelling geprikkel. 

Ek wou myself meer vergewis van 
die redes waarom mense floreer 
en dan weer sukkel met dinge 
soos angs en depressie. Ek het 
toe besluit om deeltyds Sielkunde 
te begin studeer – terwyl ek 
skoolgee – voordat ek voltyds my 
meestersgraad by die Universiteit 
van Pretoria in 2008 voltooi het.

Is die emosionele las om 
na almal se probleme te 
luister, nie soms vir jou te 
groot nie? Wat doen jy om 
ander se probleme nie te 
persoonlik op te neem nie?

Dit is definitief belangrik dat 
sielkundiges en beraders hulself 
mooi moet versorg in hulle beroep. 

Maandelikse supervisie met ’n 
ervare kollega, is baie belangrik 
en ’n mens leer om meer in die 
“oomblik” te wees tydens elke 
sessie waar jy 100% teenwoordig 
en beskikbaar is om na jou kliënt 
te luister. Wanneer die sessie verby 
is, weet ’n mens gelukkig ook dat 
die kliënt nie alleen die wêreld 
aanpak nie. Die Here is met hom/
haar tot julle mekaar weer sien en 
dan kan ’n mens lekker nuuskierig 
wees oor wat die persone rondom 
hulself agtergekom het in die tyd 
wat hulle die lewe aangepak het.

Gereelde breuke, weg van die 
spreek kamer, is definitief ook 
belangrik.

Waarom, dink jy, sukkel 
soveel mense met 
vergifnis?

Wanneer ons sukkel met 
vergifnis, is dit gewoonlik iets 
baie persoonlik wat met ons 
of ’n geliefde gebeur het, met 
’n geweldige bewustheid van 
onregverdigheid en moontlike 
verloëning en verbreking van 
vertroue in ’n persoon of persone.

’n Mens is dan geneig om soos 
’n slagoffer van ander mense 
se optredes te voel. Dit laat ’n 

mens baie alleen, geïsoleerd en 
verwerp voel. Ons betwyfel ons 
eie menswaardigheid en kan dan 
baie aanvallend of onttrekkend 
teenoor mense optree om hierdie 
menswaardigheid terug te kry.

Uit jou ervaring, wat is 
die negatiewe impak op 
iemand se lewe wat sukkel 
om te vergewe?

Mense wat sukkel om te 
vergewe se gedagtes is baie 

keer geneig om te maal 
rondom gebeure en waarom 

dit gebeur het. 

’n Mens wil graag verstaan 
hoekom dinge wat met jou of ’n 
geliefde gebeur het, wel gebeur 
het en ons kry gewoonlik nie 
genoegsame antwoorde wat 
die gedagtes rondom die saak 
wegneem nie. Die probleem met 
die herhaaldelike gemaal van 
die gedagtes, is dat dit dieselfde 
emosies keer op keer na vore bring 
sodat jy dit oor en oor beleef. Dit 
veroorsaak ’n bose kringloop van 
oënskynlike onbeheerbare emosies 
wat oor en oor vir jou kom kuier. 
’n Gevoel van magteloosheid 
oorheers dan ’n mens se binne
wêreld wat jou soms lam laat.

ONS GESELS MET ’N SIELKUNDIGE ...

Bertus Swanepoel Bertus Swanepoel1

1.

2.

3.

4.

Deur sy voorsiening ondersteun God die bediening van sy kinders vanuit meer as een professionele veld. Wanneer ’n 
mens oor vergifnis praat, word daar dikwels waardevolle bydraes gelewer deur gelowiges uit die veld van die Sielkunde. 
Ons het die voorreg gehad om met iemand uit daardie veld te gesels.

Watter raad het jy vir 
hulle wat met hierdie saak 
(een of ander aspek van 
vergifnis) worstel?

Ek dink dit is belangrik dat mense 
kontak maak met hulle emosies. 
Wat ek bedoel met kontak maak, 
is om te voel wat hulle voel 
sonder om daaraan vrye teuels 
te gee met onwerkbare optredes. 
’n Nuuskierige verhouding met 
jou binnekant, kan jou baie meer 
van jouself laat ontdek as ’n 
veroordelende houding teenoor 
die gedagtes en emosies.

Dit is belangrik dat jy jou emosies 
en gedagtes van mekaar moet 
onderskei en daarom het ons 
soms ’n konfidensiële omgewing 
nodig waar ons onsself kan 
hoor en uiting aan ons gedagtes 
en emosies gee. Praat dus met 
iemand daaroor!

Dit is goed om te ondersoek 
waarom jy so verontreg voel. Soms 
is dit ’n teken van ongesonde 
persepsies wat jy van jouself of van 
ander het wat aangespreek moet 
word. Dit is ook belangrik dat jy 
vergifnis en goedkeuring nie as 
dieselfde ding sien nie. Vergifnis 
is juis die vryspraak ten spyte 
daarvan dat iets wat gebeur het, 
nooit goedgekeur kan word nie. 

Dit lê nie in ’n mens alleen om te 
vergewe nie. In ons vleeslikheid 
wil ons soms die slagoffer bly 
of verontreg voel en beplan ons 
vergelding. Ons kry soms vir 
lank simpatie en aandag in die 
onregverdigheid wat ons beleef, 
maar ná ’n ruk begin ’n mens besef 
dat dit jou nie vryspreek nie.

Dit lê wel in ons verhouding met 
God om te vergewe en daarom 
moet ons Hom vra om ons by te 
staan om die regte gesindheid te 
kry teenoor die persoon of persone 
wat ons te na gekom het. Jy vra dus 
vir God om jou te help en erken 
dat jy sy hulp nodig het om dit te 
doen. Daar is gewoonlik ook baie 
groot troos vir Christene dat jy 
nie onregverdigheid met vergifnis 
goedkeur nie, maar dit aan die 
Regverdige oorgee om te hanteer.

Dit is ook baie belangrik om te 
onthou dat vergifnis nie ’n gevoel 
is nie. Dit is ’n besluit!

Baie keer sê mense dat hulle 
nog steeds kwaad voel oor iets 
wat gebeur het, al het hulle die 
persoon/persone vergewe en maak 
daarom die gevolgtrekking dat 
hulle dus nie regtig vergewe het 
nie. Die slegte gedagtes en emosies 
bly soms by ’n mens kuier, selfs 
nadat ’n mens sê dat jy iemand 
vergewe het.

Om te vergewe, is ’n 
voorneme en besluit om 

nie meer veroordelend teen 
jouself of ander rondom ’n 
spesifieke saak te wees nie. 
Dit is as ’t ware of jy elke 

emosie en gedagte rondom 
die saak herhaaldelik oorgee 
aan God wanneer dit vir jou 
in jou gedagtes kom kuier.

Jy mag dit dalk aanvanklik gereeld 
moet doen, maar ’n mens hou 
vas aan die besluit waarin jy aan 
God vashou om jou te leer en te 
laat verstaan wat die vryspraak in 
Christus vir jou en vir ander is.

Oor tyd heen begin ’n mens 
ligter voel oor gebeure en sien ’n 
mens weer die lig! Vergewe dus 
voortdurend, tot sewentig maal 
sewe keer, soos die Here Jesus 
ons leer.

5.

_________________________________________

1 Besoek gerus Bertus Swanepoel se webtuiste: 
www.online-psychologist.co.za

LIG IN DUISTERNIS

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

Daar kan geen versoening tussen mense wees voordat 
daar nie versoening met God is nie en versoening met 
God kan net deur Jesus Christus bewerkstellig word. 
Daar om kan ons sê dat geen dag van versoening werklike 
ver soening tussen mense bewerkstellig nie. 

Sekulêre pogings se tekortkominge
Dieselfde kan gesê word van enige sekulêre instansie 
wat sou probeer om versoening tussen mense of groepe 
men se in ’n land of politieke bedeling te bewerkstellig. 

Die eerste struikelblok met versoening, is nie 
soseer die goeie bedoelings van dié wat versoe-
ning wil bewerkstellig nie, maar die maatstaf 
van versoening. 

Terwyl Christene ’n objektiewe etiese maatstaf buite hul
le self het, bly dié van die sekulêre wêreld altyd subjek tief 
omdat dit voortvloei uit die mens se eie idees. Die beste 
wat die mensdom kan aanbied, is menseregte, wat steeds 
deur mense (sondaars), opgestel word. 

Ons kan daarom vra: Wanneer is daar werklik versoe
ning tussen strydende partye? Wanneer die strydbyl 
neer gelê is of wanneer daar werklik broederlik teenoor 
me kaar opgetree word? Wanneer daar voor mense gebieg 
word of wanneer daar vergifnis by God en werklike 
veran dering by die oortreder(s) is? 

Soms dink mense versoening is bereik as die stryd byl 
neergelê is, maar dit is soos om te sê ’n dief is nie meer 
’n dief as hy nie steel nie. Efésiërs 4:28 leer ons dat ’n 
dief eers die dag nie meer ’n dief is nie as hy werk vir ’n 
inkomste. As die strydbyl net neergelê is en nie begrawe 

is en ’n brood of skottel water opgeneem word nie, is 
daar nog geen sprake van blywende versoening nie (vgl. 
Efés. 4:31, 32).

Pogings tot sekulêre versoening sal volgens Bybelse 
stan daarde, en daarom ook in praktyk, altyd tekort
skiet en nie volkome kan slaag nie, omdat dit nie aan 
die Skrifvereistes vir ware versoening kan voldoen nie. 

Die rede daarvoor is dat die mens van nature geneig is 
om God en sy naaste te haat (vgl. HK So. 2 v/a 5, Tit. 
3:3). Tweedens sal daar selfs met die afdwingbaarheid 
van eerlike getuienis altyd die menslike geneigdheid tot 
sonde bly voortleef en sal die moontlikheid van leuens 
by die getuienis by so ’n waarheid en versoeningskom
missie altyd daar bly. 

Slegs wanneer alle partye in ’n versoeningsgesprek dus 
kan ophou met hulle geneigdheid tot sonde, wat haat, 
leuens en bedrog insluit, en hulle verander word om die 
waarheid en geregtigheid na te jaag, kan daar sprake van 
versoening wees. 

Die praktyk getuig teen mensgemaakte versoening
Dit sien ons in die beradingskamer wanneer egpare vir 
huweliksberading, ouers en kinders vir gesinsberading 
en lidmate met onderlinge geskille vir versoenings ge
sprekke kom. Sodra die selfsug of eiegeregtigheid van 
een van die partye, selfs tussen gelowiges, hoogty vier, 
kan daar nie sprake van versoening wees nie. Ons sien 
dit in kerkraadsvergaderings waar kerkraadslede on
min in die kerkraad het, omdat hulle oor dinge verskil. 
Ook in gemeentes waar die wil van die mens bo die wil 
van God en die welwese van die gemeente gestel word. 

Sekulêre waarheids- en  
versoe nings kommissies – Bybels?
Ds. Martin Jordaan

In ’n radiogesprek oor Geloftedag en die naamsverandering daarvan na Versoeningsdag ’n aantal jaar gelede, 
het prof. FAH van Staden op die vraag hoe die AP Kerk versoening sien, ’n opmerking gemaak wat die hele 
kwes sie oor versoening vir Christene duidelik stel. Aangesien ek nie die gesprek kon opspoor nie gee ek sy 
uit spraak in my eie woorde weer.

Slegs deur berou en bekering kom versoening
Sodra daar Geesverwekte berou en bekering by al die 
par tye is en daar saam gestreef word na waarheid en 
heiligheid, kan daar versoening plaasvind. Daarsonder 
is dit selfs in die kerk onmoontlik. Soveel te meer is dit 
on moontlik om mense wat elkeen ’n eie morele kom
pas of maatstaf het tot versoening te bring. Die Bybel 
se self ge tuienis bevestig dit as die heilige en kanonieke 
boeke van God. Dit beteken dat die Bybel die maatstaf 
vir ons kennis van God, onsself, ons toestand en vir 
versoe ning bevat. 

Die Woord van God is duidelik daaroor dat daar 
slegs versoening moontlik is as ons verander van 
selfsugtige, haatdraende en liefdelose mense na 
nederige, vredeliewende en liefdevolle mense. 

Voorts sê God ook in sy Woord dat dit net moontlik is 
om te verander as ons wat dood was deur ons misda de en 
sonde waarin ons vantevore gelewe het, lewend ge maak 
word saam met Christus. Dit is net moontlik deur die 
geloof in God en Christus, wat ook ’n gawe van God is 
(vgl. Efés. 2:110). Ons kan dus uit die Woord van God 
stel dat versoening tussen mense net werklik moontlik 
is as hulle met God in Christus versoen is. Daarom 
kan ons ook die gevolgtrekking maak dat versoening 
tussen mense, ’n gawe van God is, wat uit versoening 
met God voortvloei.

Vrede bewerk deur nederigheid
Indien een van die partye hulself aan God onderwerp 
en met Hom versoen raak en daarom ook lewensver
an dering ondergaan, kan daar wel vrede bewerkstellig 
word, al kan daar nie sprake van ware versoening wees 
nie. God het ons as versoendes met Hom immers beveel: 

... as dit moontlik is, sover as dit van julle afhang, 
leef in vrede met alle mense (Rom. 12:18).

Skynbare versoening
Dat daar soms uit sekulêre versoeningspogings, soos 
by die KVBA, hofgedinge, ensovoorts iets goed uitkom, 
moet aan twee redes toegeskryf word. 

Eerstens het God die mens geskape met ’n sin vir gereg
tigheid en sal die meerderheid mense hulle onderwerp 
aan die uitsprake van sodanige howe, in soverre dit hulle 
pas. Die Christelike kultuur en regsbeginsels wat via die 
RomeinsHollandse regstelsel feitlik oral deurgedring 
het, maak dit ook moontlik dat regspraak in ooreenstem
ming kom met die wet van God. Dit is deel van God se 
algemene genade. Die mens wat hom onderwerp aan die 
gesag van die regstelsel kan dus ’n mate van versoening 
beleef. Waar kulture met hierdie regsbeginsels in stryd is, 
kan dit egter nie vrede of versoening nie, maar hoogstens 
onderwerping en regsdwang meebring. 

Tweedens beteuel God die goddelose. Calvyn skryf: 
“Want as die Here elkeen se siel sou toelaat om hom 
son der teuels aan allerlei begeertes te vergryp, sou elkeen 
baie beslis bewys dat al die kwaad waarkragtens Paulus 
die hele natuur verdoem, baie beslis waaragtig ook by 
elkeen pas” (Inst. 2.3.3). 

Dat God die mens selfs in sy gevalle toestand beteuel, 
is deel van God se voorsienigheid. Dit beteken dat God 
nie die mens so boos laat word as wat hy potensieel is 
nie. Daarom kan daar wel deur sekulêre versoeningspo
gings en kommissies ’n mate van versoening, of eerder 
on der werping aan die gesag van die hof, bereik word, 
maar dit kan nooit die volkome versoening bereik nie. 
Dít kan net gebeur deur die kragtige werking van die 
Heilige Gees en die versoeningswerk van ons Versoener, 
Jesus Christus, wat ons met God kom versoen het. Daar
om behoort ons uitroep saam met Paulus, ook in alle 
po gings waar ons mense met mekaar probeer versoen, 
eerstens te wees: Laat julle met God versoen (2 Kor. 5:20). LIG IN DUISTERNIS

U kan op die volgende maniere bestel: 

PLAASLIK: By u gemeente se kolporteur
AANLYN: www.apk.co.za/boekwinkel

PER E-POS: boekwinkel@apk.co.za

Prys: 
R290

Prys: 
R430

Agtergrond
Voordat daar op die onvergeeflike sonde gefokus word, 
gaan ons vlugtig by Markus 3:2030 stilstaan waar daar, 
naas ander Skrifgedeeltes (vgl. Mt. 12:2232; Lk. 11:14
23; 12:10), oor die sonde teen die Heilige Gees gepraat 
word. Om die reaksie van die Fariseërs en skrifgeleerdes 
oor die Here Jesus se leer en sy wonderwerke te verstaan, 
moet ons eerstens op Matthéüs 3:16 let. Hierin word die 
genesing in die sinagoge van die man met die verdorde 
hand, beskryf. Die godsdienstige leiers het hierdie as ’n 
gulde geleentheid beskou om Hom te toets. “Sou Hy op 
’n sabbat hierdie man genees?” het hulle onder mekaar 
gewonder. Hulle wou Hom baie graag op grond van die 
wet aankla. Die Here Jesus ken hulle gesindheid jeens 
Hom en stel die volgende vrae in vers 4 aan hulle: 

Is dit geoorloof om op ’n sabbat goed of kwaad te 
doen, ’n lewe te red of dood te maak? 

Hierdie vrae het die Here aan hulle gestel om uit te 
wys dat, indien dit aanvaarbaar is om op enige ander 
dag van die week goed te doen, dit veral van die sabbat 
waar is. Te midde van hulle ontsteltenis, verrig Hy ’n 
won der werk. Die man se hand word genees!

Met hierdie stukkie agtergrond kan ons nou na Markus 
3:2030 kyk. Kort tevore het die Here Jesus sy twaalf 
dissipels geroep. Daar word verder vertel dat hulle ’n ruk 
later in ’n huis saamgekom en dat ’n groot menigte hulle 
omring het. Die skare was nuuskierig gewees oor dit wat 
Christus volgende sou leer of oor watter wonderwerk 
Hy volgende sou verrig.

Soos onkruid wat tussen mooi blomme opkom, het die 
slinkse Fariseërs en skrifgeleerdes hulle plekke tussen die 
mense ingeneem. Daar en dan het die manne ’n aan klag 
teen die Here Jesus gemaak: “Hy gebruik die krag van 
die bose magte om wonderwerke te verrig en bose geeste 
uit te dryf ” (vgl. v. 22). Die Here Jesus weerlê hierdie 
gedagtes van die godsdienstige leiers en waarsku hulle 
soos volg in vers 28: 

Voorwaar Ek sê vir julle, al die sondes sal die 
men se kinders vergewe word en al die lasteringe 
wat hulle mag uitgespreek het, en dan volg die 
hartverskeurende woorde maar wie teen die 
Heilige Gees gelaster het, het geen vergifnis tot 
in ewigheid nie, maar is skuldig aan die ewige 
oor deel – omdat hulle gesê het: Hy het ’n onreine 
gees (v. 29-30).

Wat hierdie sonde nie is nie
Die uitspraak in Markus 3:2930 word dikwels uit sy 
Bybelse verband geruk. Die oordeel word maklik deur 
een Christen teenoor ’n ander gevel. Daar is byvoor
beeld sekere kerklike groeperings wat beweer dat dit 
’n vereiste vir ’n gelowige is om in tale te kan spreek. 
Indien iemand nie in tale kan spreek nie, is so iemand, 
vol gens hulle, nie noodwendig ’n verloste nie. Daar sal 
met opgewondenheid verkondig word dat hulle profete 
of profetesse is wat telkens buitebybelse openbaringe 
van die Here ontvang. Niemand kan teen hulle drome, 
ge sigte of visioene praat nie, want dit is mos die werk 
van die Heilige Gees. Wanneer hierdie persone op hulle 
dwaal leer gewys word, word die teregwysing vinnig 

Die onvergeeflike sonde  
(teen die Heilige Gees)
Ds. Ryno van As

“Jy pleeg die onvergeeflike sonde!” Dit is ’n stelling wat al die mat onder menige gelowige se voete uitgeruk 
het. “Kan dit waar wees? Het ek die onvergeeflike sonde teen die Heilige Gees gepleeg? Is ek nou verlore?” is 
alles vrae wat deur die gedagtes maal. Hoe kan dit wees dat daar ’n “onvergeeflike sonde” is? Ons is mos deur 
Christus se dierbare bloed van al ons sondes gereinig (NGB art. 21). Ons bely dit met die mond en glo dit met 
die hart. Met hierdie stelling van ’n onvergeeflike sonde, lyk dit asof die Bybel homself weerspreek. Kan dit 
wees? Hoe moet ons die sonde teen die Heilige Gees verstaan? 

afgeskiet met die woorde: “Jy laster en sondig teen die 
Heilige Gees! Wie is jy om hierdie werk teen te staan 
en te veroordeel? Jy is verlore!”

Sulke aantygings vang ’n mens maklik onkant en is 
ont stellend. Wie egter die ware aard van sonde teen die 
Heilige Gees verstaan, word getroos deur die waarheid 
wat vasstaan: Wanneer ons ander persone op hulle dwaal
leer oor en misverstaan van die werking van die Gees 
wys, het ons nie die onvergeeflike sonde gepleeg nie. 

Wat hierdie sonde is
Wat behels hierdie onvergeeflike sonde dan? Hier die 
onvergeeflike sonde, soos dit reg deur die Bybel ver kon
dig word, gaan oor ongeloof in God Drieenig. Dit is 
om doelbewus in ’n staat van vyandskap met God te bly 
leef. Dit word duidelik gesien in die godsdiensleiers se 
ge sind heid jeens die Here Jesus. Hulle het reeds vroeër 
planne beraam om Hom aan die oortreding van die Wet 
skuldig te bevind. Hulle bitterheid neem toe. Hy moet 
padgee. Hoe kan hulle dit regkry? Deur te beweer dat 
Hy al sy wonderwerke deur middel van duiwelse krag 
doen. Tog weerlê die Here Jesus hierdie redenasie in 
Mar kus 3:2327 behendig. Satan (Beëlsebul) kán nie en 
wíl nie homself uitdryf nie. Dit sal hom skade berokken.

Te midde daarvan dat Christus se werke van die teendeel 
spreek, verhard die godsdienstige leiers hul harte verder. 
Daardie leiers laster en sondig teen die Gees van God, 
omdat hulle sy werk aan die duiwel toeskryf. Christus 
het immers niks uit eie krag gedoen nie (vgl. Mt. 12:18). 

Hy het die Heilige Gees sonder mate ontvang (vgl. Jes. 
42:1; 61:12; Joh. 3:34) en elke verlossingsdaad wat Hy 
verrig het, was deur die krag van die Gees. Daardie dade 
is ’n bewys aan die mense, veral die Fariseërs en skrif
geleerdes, dat die Here Jesus nie net nóg ’n leermeester 
was nie. Hy doen waarlik groot en wonderlike dinge. 
Hy moet dus die Gestuurde van God wees.

In sy teregwysing van die Joodse leiers, wys Christus 
hulle daarop dat Hy waarlik die Gestuurde van God is. 
Sy werke is nie uit die bose nie, maar deur die krag van 
die Gees. Wat is die finale besluit van die Fariseërs en 
hulle gevolg oor Christus, sy leer en sy wonderwerke? 
Erken hulle Hom as die beloofde Messias? Erken hulle 
die goddelike krag waardeur Hy optree? Ten spyte van 
al die bewyse, verwerp hulle Hom. Hulle verwerp die 
waarheid. Hulle sê Hy is ’n gesant van Satan.

Dit is die sonde teen die Heilige Gees, naamlik om Jesus 
Christus, nadat alle kennis wat oor Hom uit die Bybel 
opgedoen is, steeds as Verlosser en Here te verwerp 
en sy werke aan die duiwel of enige ander krag, toe te 
skryf. Vra jouself dus af: Verwerp ek Hom? Indien jy 
“ja” antwoord, is jy verlore. As dit nie van ons gesê kan 
word nie, is ons onskuldig aan die oortreding van die 
onvergeeflike sonde.

... hoe sal ons ontvlug as ons so ’n groot saligheid 
veronagsaam wat, nadat dit eers deur die Here 
verkondig is, aan ons bevestig is deur die wat dit 
gehoor het ... (Hebr. 2:3). LIG IN DUISTERNIS

AMPTELIK

BESTEK VIR BYBELKENNISEKSAMEN 2021

Graad Ou Testament Nuwe Testament Handboek

Graad 4 Génesis 37, 39-40 (20) Matthéüs 11 (20) Les 1-9 (10)

Graad 5 Génesis 41-43 (20) Lukas 7 (20) Les 1-9 (10)

Graad 6 Rigters 13-16 (20) Handelinge 11-12 (20) Les 1-9 (10)

Graad 7 2 Samuel 1-3 (35) 1 Korinthiërs 14-15 (35) Les 1-9 (30)

Graad 8 Esra 1, 3-5 (35) Galásiërs 1-3 (35) Les 1-9 (30)

Graad 9 Miga 1-5 (35) Markus 1-3 (35) Les 1-9 (30)

Graad 10 Prediker 5-9 (35) Handelinge 1-3 (35) Les 1-9 (30)

Graad 11 Daniël 1-4 (35) Openbaring 6-11(35) Les 1-9 (30)

Belydende Klaagliedere 1-4 (35) Handelinge 14-16 (35) HK v/a 1-23 (30)

A P  K E R K D A S S EA P  K E R K D A S S E

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

WOW!! Vakansiewoonstel te huur!!
Luukse selfsorg, ruim, vakansiewoonstel (Doonside naby 

Winkelspruit) teen strand (70 m). Pragtige see-uitsig. 
3 Slaapkamers, 2¼ badkamers, veilige sekuriteitsbeheerde 
parkering onder die gebou. Naby groot winkelsentrums. 

Billike tariewe, ook buite seisoen.

Kontak: Petro 082 412 0999 / 082 550 3385

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

BLOEMFONTEIN HOSPITAALPARK
OPPIE HOEK: 2 LUUKSE SELFSORG WOONSTELLE

Onder: 4 persone. Bo (trappe): 7 persone.  
Veilige parkering, onderdak braaigeriewe, 

Wi-Fi, troeteldiervriendelik!

Skakel Gertrud by 083 708 4044

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

God se genade is werklik onpeilbaar. Om te verstaan 
hoe ’n regverdige en heilige God sondaars kan 

vergewe, gaan ’n mens se verstand te bowe. Baie mense 
vir wie ek berading gee, sê egter vir my dat dit vir hulle 
moeiliker is om hulself te vergewe as om God se vergif
nis te aanvaar. Wat is egter grondliggend aan die idee 
dat “ek myself nie kan vergewe nie”? Uitdrukkings soos 
“ek kan myself nie vergewe nie”, ontbloot ’n persoon se 
in nerlike hoogmoed.

’n Beheptheid met selfvergifnis ontbloot ’n hart wat gro
ter erns maak met ons eie oordeel, as die oordeel van 
God. As ons sê: “Ek glo dat God my vergewe het, maar 
ek kan my nie sover kry om myself te vergewe nie,” tree 
ons op asof ons selfoordeel meer gewig dra as God se 
oordeel. Kan my opinie oor myself, God se aanvaarding 
neutraliseer? Kan my opinie oor myself meer gewig dra 
as hoe God na my kyk? As ek sê dat ek myeslf nie kan 
vergewe nie, is dit presies hoe ek optree.

Dit ontbloot ook die afgodery van ons harte. Tim Kel ler 
stel dit só: “As mense sê: ‘Ek weet dat God my vergewe, 
maar ek kan myself nie vergewe nie,’ bedoel hulle eint
lik daarmee dat hulle ’n afgod, wie se goedkeuring vir 
hulle belangriker as God s’n is, gefaal het” (Counterfeit 
Gods, 172).

Afgodery in ons harte oortuig ons dat God se vergifnis 
nie saak maak nie. Daar is steeds ’n ideaal, ’n sekere 
stan daard waaraan ons nog nie voldoen het nie. Dit 
ver oor saak dat ek met myself teleurgesteld is. Mense se 
per fek sio nisme is eintlik ’n simptoom van afgodery wat 
uit gaan van die veronderstelling dat die standaard wat 
ek vir myself stel en nie bereik nie, die heel belangrikste 
standaard is. Die gesoute berader, David Powlson, wys 
daarop dat berou dikwels nie iets te doen het met ons 
hartseer oor sonde soos God dit sien nie, maar eerder 
hartseer teenoor “ons geïdealiseerde selfbeeld, ’n berou 
in ons eie oë en ’n berou as gevolg van wat ander van ons 
dink” (aangehaal in Redemption deur Mike Wilkerson).

Die stryd met selfvergifnis gaan ook uit van die ver
on der stelling dat ons sondes ’n groter oortreding teen 
ons self is as wat dit teenoor God is. Wanneer ons self
ver gif nis so belangrik maak, tree ons op asof dit vir God 
baie maklik is om te vergewe. Ons standaarde is egter 
’n bietjie hoër en dit is dus moeiliker om selfvergifnis 
te vind. Mike Wilkerson skryf: “Dit is die toppunt van 
selfgesentreerdheid om te dink dat jou sonde op een of 
ander manier jouself (of enige iemand anders) meer te 
na kom as vir God” (Redemption). Ons sonde kom God 
baie meer te na as enige iemand anders. Dit is waarom 
Christus se dood so nodig was. God se vergifnis van jou 
was nie goedkoop nie. Dit het Hom duur gekos! Om te 
dink dat selfvergifnis belangriker is, is om die offer van 
Christus te verag en ontbloot jou eie hoogmoed.

’n Hart wat op selfvergifnis gefokus is, gee ook aan ’n 
mens ’n gevoel van inbeheerwees. Om te voel dat jy 
die finale sê oor jou skuld het, laat jou voel asof jy in 
beheer is. Om dan dade van boetedoening te doen ten 
einde jou eie sin van geregtigheid te bevredig, mag jouself 
selfs edel en gerespekteerd laat voel. In Jesus Christus 
het God met jou skuldgevoelens afgereken. Hy verseker 
ons van vergifnis wanneer ons ons sondes bely. Wan
neer ons egter meen dat ons nog een of ander boete aan 
ons self verskuldig is, gee ons aan onsself ’n gevoel van 
mag en beheer oor die situasie. Dit is ’n diepgewortelde 
hoogmoed wat opregte bekering en groei belemmer.

Wanneer die Bybel van skuld praat, praat dit van ons 
skuld voor God. Dit mag nodig wees dat ons voor ander 
ons sondes bely, maar as ons uiteindelik glo dat God 
ons vergewe het, is ons vry van enige veroordeling (vgl. 
Rom. 8:1). Selfvergifnis is nie die Bybelse manier van 
hoe om met jou sondes om te gaan nie. Wees versigtig 
vir die hoogmoed in jou hart. Laat God se vergifnis vir 
ons die belangrikste wees.

“Ek kan myself nie vergewe nie”1

Dave Dunham2

________________________________________________________________

1 Met vergunning vertaal. Oorspronklik: http://bit.ly/3bcNXeB 

2 Predikant by Cornerstone Baptist Church, Detroit. Skrywer van Addictive hab-
its: Changing for Good en Table for Two: Biblical Counsel for Eating Disorders.

Die gevaar is natuurlik dat jy jammer sê bloot omdat jy 
die konflik wil vermy of omdat ons nie die ander per
soon se gevoelens wil seermaak nie. Dikwels hou ons 
nie daarvan dat iemand anders van ons verskil of ons 
op tre de afkeur nie en daarom sê ons ons is jammer bloot 
om die ander persoon tevrede te stel. 

’n Goeie voorbeeld hiervan is Saul se optrede in 1 Samuel 
15. Die Here het Saul beveel om teen Amalek oorlog 
te voer en alles wat leef met die banvloek te tref. Saul 
en die manskappe het Agag, die koning van Amalek, 
laat leef. Hulle het die beste van die kleinvee en beeste 
en alles wat van waarde was, oorgehou. Saul was dus 
ongehoorsaam aan die Here . In reaksie hierop open
baar die Here aan Samuel dat dit Hom berou dat Hy 
vir Saul koning gemaak het. Samuel vertrek dan om vir 
Saul te ontmoet. By sy aankoms konfronteer Samuel vir 
Saul oor sy sonde en kondig die oordeel oor hom aan: 
Die Here het jou as koning verwerp! Let nou op Saul 
se skuldbelydenis: 

Ek het gesondig; eer my tog nou voor die oudstes 
van my volk en voor Israel, en kom saam met my 
terug, dat ek die Here u God kan aanbid (v. 30). 
Saul bely sy skuld bloot omdat hy sy eie eer onder 
die volk wil beskerm. Hy was net spyt oor die 
ge vol ge van sy optrede.

Die probleem met só ’n skuldbelydenis is dat dit opper
vlakkig is. Die doel van hierdie tipe skulderkenning is 
gewoonlik om die gevolge van jou sonde te vermy en nie 
die bewys van ware berou nie. Dit is dikwels ’n poging om 
die werklike probleem te omseil. Die realiteit is dat die 

persoon teenoor wie jy op so ’n manier om verskoning 
vra, dit dikwels ook as oneg beleef. 

Wat staan jou dan te doen wanneer jy die begeerte het 
om in opregtheid te sê dat jy jammer is? Hoe lyk dit 
wanneer iemand werklik berou oor sy oortredinge het? 
Wat is die aard van ware berou? Psalm 51 gee vir ons ’n 
baie goeie wegspringplek. Hierdie Psalm is geskryf ná 
koning Dawid se owerspel met Bátseba en ons kan ’n 
paar kenmerke van ware berou in hierdie Psalm raaksien. 

Ware berou begin by ’n opregte sondebesef. In ’n 
se kere sin gaan sondebesef berou vooraf. In vers 5 
skryf Dawid: Want ék ken my oortredinge, en my 
son de is altyddeur voor my. Jy kan nie ware berou hê 
voor dat jy nie weet wat jy verkeerd gedoen het nie. 
Die noodsaaklikheid om jouself in die lig van God se 
Woord te ondersoek, kan nie oorbeklemtoon word 
nie, want só ontdek jy wat jy verkeerd gedoen het.

Ware berou lei tot ’n verslae hart. In vers 19 skryf 
Dawid: Die offers van God is ’n gebroke gees; ’n ge
broke en verslae hart sal U, o God, nie verag nie! 
Geen oppervlakkige godsdiensbeoefening kan 
voor God deug nie. Ons kan die Here nie met uit
wen dige offers tevrede stel nie. Die Here ken die 
hart. Iemand wat waarlik berou het oor sy sonde, 
staan verslae voor die Here met die besef van sy 
eie gebroke, sondige aard. Die kenmerk van ware 
be rou is verootmoediging voor God. Wat bete ken 
dit? Iemand met ware berou besef dat hy in sonde 
ont vang en gebore is (v. 7), dat hy dit verdien om 
deur God verwerp te word (v. 13), en dat hy daarom 

Die aard van ware berou
Ds. Markus Mattheus

Het jy al gelet op mense se optrede wanneer daar ’n konfliksituasie ontstaan? Daar is gewoonlik een van twee 
reaksies op konflik en onmin. Sommige mense is altyd reg. Hulle is nooit bereid om in te gee of om jammer 
te sê nie. Dit lyk asof hulle nooit berou oor hul sondige optrede het nie. Ander mense is weer heel inskiklik en 
sê maklik hulle is jammer. Hulle vind dit nie moeilik om vir iemand om verskoning te vra nie en dit ontlont 
dikwels die onmiddellike konflik. 

1.

2.

niks het om op te roem nie. Nie teenoor God nie, 
maar ook nie teenoor sy naaste nie. Verootmoedi
ging voor God lei tot ’n nederige gesindheid.

Ware berou lei tot skuldbelydenis teenoor die 
Here en my naaste. Wanneer jy werklik berou het 
omdat jy teen God oortree het, kan jy nie anders 
as om jou sonde teenoor Hom te erken nie. Hier 
moet ons onthou dat alles wat ons verkeerd doen, 
ook die sondes teenoor ons naaste, allereers sonde 
teen God is. In vers 6 skryf Dawid: Teen U alleen 
het ek gesondig en gedoen wat verkeerd is in u oë ... 
Dit beteken nie dat Dawid sy oortredinge teenoor 
Bátseba of Uría ontken nie, maar hy besef dat sy 
oortreding in die eerste plek sonde teenoor die 
Here was. Iemand wat waarlik berou het, begin 
deur sy sonde teenoor die Here te bely en volg dit 
op deur sy sonde teenoor sy naaste te bely. Dit is 
sinvol om jou sonde by die naam te noem wat die 
Bybel daarvoor gee. Die doel daarmee is tweeledig: 
Aan die een kant lig dit die sonde duidelik uit sodat 
daar by jou en die een teenoor wie jy dit bely, geen 
twyfel kan wees dat jy jou sonde raaksien en erken 
nie. Aan die anderkant verhoed dit jou om skuldig 
te voel oor beweerde oortredinge wat nie volgens 
die Woord van God sonde is nie.

Ware berou lei tot die vra van vergifnis. Telkens 
vra Dawid vir die Here om nie meer aan sy sonde 
of ongeregtigheid te dink nie. 

Delg my oortredinge uit na die grootheid van 
u barmhartigheid (v. 3). Verberg u aangesig 
vir my sondes en delg uit al my ongereg-
tighede (v. 11). 

Ten diepste is dít wat jy doen wanneer jy om ver
gif nis vra. Dit is nie genoeg om jou sonde raak te 
sien en te erken nie. Ware berou lei noodwendig 
daartoe dat jy vir die Here en jou naaste vra om jou 
te vergewe en nie meer aan jou sondes te dink nie. 

Ware berou en bekering loop hand aan hand. 
Be ke ring is die afsterwe van die ou sondige mens 
en die opstanding van die nuwe mens. Iemand wat 
tot bekering kom, wil ophou om sonde te doen en 
het die begeerte om met vreugde in die hart vol gens 
die wil van God, in alle goeie werke, te lewe (HK 
So. 33). Ons sien iets daarvan by Dawid wanneer 
hy in vers 12 skryf: Skep vir my ’n rein hart, o 
God, en gee opnuut in die binneste van my ’n vaste 
gees. Dawid besef dat sy sonde in sy on vaste hart 
ont staan het, daarom pleit hy by die Here om sy 
hart te verander sodat hy nie weer in sonde val nie. 
Wanneer jy waarlik berou oor jou sonde het, wil 
jy met alles in jou nie weer dieselfde sonde doen 
nie, terwyl jy baie graag reg wil optree. Wanneer 
jy jou skuld teenoor die Here en jou naaste erken 
en om vergifnis vra, is dit goed om ter self der tyd 
ook jou voorneme om voortaan reg op te tree, 
oor te dra. Wees spesifiek in hoe jy gaan poog 
om jou sondige gedrag met gehoorsaamheid te  
vervang. 

Bogenoemde kenmerke van berou is iets wat ons in 
gedagte kan hou om die aard van ware berou reg te 
verstaan. Die laaste en belangrikste kenmerk van ware 
berou is dat dit ons dring om na Jesus Christus te vlug. 
In Psalm 51 vra Dawid vir die Here om hom te reinig: 
Was my heeltemal van my ongeregtigheid en reinig my 
van my sonde (v. 4). Ontsondig my met hisop, dat ek kan 
rein wees; was my, dat ek witter kan wees as sneeu (v. 9). 
Ware berou lei tot die besef dat ek nie self in staat is 
om van die smet van sonde wat aan my kleef, ontslae te 
raak nie. Deur die bloed van Jesus Christus wat my van 
al my sondes reinig, kan ons rein word, sodat ons met 
vrymoedigheid voor God kan kom staan. Slegs omdat 
Christus die straf wat ek verdien in my plek gedra het, 
kan ek vir die Here en my naaste om vergifnis vra. In 
Christus ontvang ons die wonderlikste troos wanneer 
ons berou oor ons sonde het: Deur die soenverdienste 
van die Seun van God, lei die ware berou van jou hart 
tot die vergewing van jou sondes.

3.

4.

5.

Het jy geweet ons publikasies kan ook aanlyn bestel word?
Gaan loer gerus by www.apk.co.za/boekwinkel/

Mense soek graag versko nings waar om hulle nie 
hoef te vergewe soos wat God van ons ver wag 

om te vergewe nie. Soms kry ’n mens selfs die in druk 
dat skyn heilige mense daarmee spog deur nie nag maal 
te gebruik nie wanneer hulle in konflik met iemand is. 
Die niegebruik van die nagmaal word dan ’n mis plaaste 
spog met eie vroomheid. Dit word selfs as ’n wapen ge
bruik om die geskil met iemand anders in die openbaar 
te bring en om die openbare mening in die skynheilige 
se guns te swaai.

Dit is ’n onbetwisbare waarheid dat God wil hê dat ge lo
wiges altyd in vrede met mekaar moet leef (vgl. Mt. 5:9). 
Hierdie vre de moet voortdurend en onmiddellik gesoek 
word. God wil dit so hê. ’n Gebrek aan vrede, ver al met 
medegelo wi ges, moet gesien word as sonde en verbre
king van die een heid waarvoor Christus gebid het (vgl. 
Joh. 17:2023).

Daar mag by ons geen twyfel wees nie dat vrede in die 
gemeente én onder alle ander gelowiges, vir God uiters 
belangrik is. In Matthéüs 5:2324 sê Jesus: 

As jy dan jou gawe na die altaar bring en dit jou 
daar byval dat jou broeder iets teen jou het, laat 
jou gawe daar voor die altaar bly en gaan versoen 
jou eers met jou broeder, en kom dan en bring 
jou gawe.

Hierdie verse word ook tradisioneel deur gemeente le de 
as verskoning of rede gebruik om nie nagmaal te gebruik 
nie. Ons moet egter mooi daarop let dat hierdie verse 
na ons totale kerklike betrokkenheid en lewe verwys 
en nie net die nagmaal nie. Dit word ook nêrens gestel 
dat dit hier net oor medelidmate in die eie plaaslike 
gemeente gaan nie. Daar moet gevra word wat die beeld 
is wat ons as Christene na die wêreld uitstraal. Volgens 
hierdie verse word lidmate se persoonlike voorkeure 
en geskille in die gemeente ondergeskik gestel aan ons 
vrede met medegelowiges.

God verwag van ons vrede en nié dat ons weens konflik 
moet wegbly van enige ge meen te li ke aktiwiteite nie – 
in slui tend die nagmaal. Gelowiges moet altyd dring end 
vre de soek en naasteliefde uitleef. Om in onvrede met jou 
broer of suster te leef en dan nog van die nagmaal weg te 
bly, is eintlik om twee sondes te doen en nie net een nie.

Wat nou gemaak as ek vrede probeer maak, soos wat 
God van my verwag, maar my broer of suster wil nie 
my vre des aanbod aanvaar nie? Dit gaan ook nie net 
oor die opregte vergifnis wat ek bied nie, maar ook of 
ek dank baar vergifnis van my broers en susters ontvang 
na dat ek teenoor hulle gesondig het. Mag ek nagmaal 
ge bruik as ek konflik en onenigheid probeer oplos, maar 
my broer of suster wil nie?

Om die antwoord op hierdie vraag te kry, moet ons eers 
kyk na die wese van die nagmaal. Dit is ’n teken wat ons 
her inner aan die opofferende verlossingswerk wat Jesus 
Chris tus hier op aarde kom doen het. Die sakrament van 
die nagmaal adem dus liefde en vrede. Ons onderlinge 
eens gesindheid, vre de en liefde is ’n getuienis hiervan.

1 Korinthiërs 10:1617 stel dit duidelik dat die brood en 
die wyn albei dui op die eenheid en gemeenskaplikheid 
wat ons as gelowiges met Jesus Christus het. Ons kan 
tog nie van ’n eenheid met Jesus Christus praat, as daar 
nie onder ons eenheid is nie. Verdeeldheid en onvrede 
is eg menslik, maar bly sonde en dit verg van ons daad
werklike optrede om vrede te bewerkstellig en te behou.

Geen mens kan egter “verdien” om by die nagmaals ta fel 
aan te sit nie. As ons redeneer dat ons sondeloos, vol
maak en rein moet wees om by die nagmaalstafel aan 
te sit, mis ons die hele betekenis van nagmaalsviering. 
Paulus stel dit baie duidelik in 1 Korinthiërs 11:27 dat ons 
nie op ’n onwaardige wyse aan die nagmaalstafel moet 
aansit nie. Nagmaal is juis die teken dat God vergifnis 
gee en dat ons, as sondaars, weer hoop het op die nuwe 
ewige lewe in die hemel.

Mag ek nagmaal gebruik as iemand 
nie met my wil vrede maak nie?
Ds. Sarel Roets

26  DIE BOODSKAPPER



Christus het juis aarde toe gekom omdat die probleem 
van sonde menslik onoorkombaar is en dat die mens 
daar om tot die ewige dood gedoem is. Elkeen van ons 
vol hard so in die sonde dat dit onmoontlik is om die 
ewige lewe by God te kan verdien. Jesaja 64:6: En ons het 
almal geword soos ’n onreine, en al ons ge reg tig hede soos 
’n besoedelde kleed; en ons het almal verdor soos blare, 
en ons ongeregtighede het ons weggevoer soos die wind.

Die nagmaal is juis deur die Here Jesus ingestel sodat 
ge bro ke sondaars voortdurend kan terugdink aan die 
soen offer wat Hy gebring het. Dit moet ons bemoedig 
met die wete dat Christus ons van die straf op ons sondes 
kom red het. Die nagmaal is dus juis vir sondaars ingestel 
om te besef dat die Here Jesus vrede met God en onder 
mekaar bewerk het. Met sy kruisiging het Hy self die 
vrede gebring toe Hy tot die Vader uitgeroep het dat 
die jillende massa vergewe moet word, omdat hulle nie 
besef waarmee hulle besig was nie.

Indien slegs sondelose mense op ’n waardige wyse aan 
die nagmaalstafel mag sit, sou geen mens die nagmaal 
mog ge bruik nie. Om die waarheid te sê, sou daar nie ’n 
rede vir die viering van die nagmaal wees nie. Christus 
se offer sou oor bodig wees.

Om op ’n onwaardige wyse by die nagmaalstafel aan te 
sit, is om die nagmaal te vervals tot iets wat dit nie is nie 
en om die waardigheid en die teken waarna dit ver wys, 
aan te tas. In 1 Korinthiërs 11:1734 beredeneer Pau lus 
die waardige gebruik van die nagmaal. Die vol gen de is 
daar uit duidelik:

• Verdeeldheid in ’n gemeente beteken dat die nag maal 
nie werklik opreg gebruik kan word nie.

• Dit is nie ’n gewone maaltyd om liggaamlike en fisiese 
honger en dors te stil nie.

• Ons moet onthou dat die kern van die nagmaal vol
gens 1 Korinthiërs 11:2326 die volgende is: ... die Here 
Jesus in die nag waarin Hy verraai is, brood geneem 
het; en nadat Hy gedank het, het Hy dit gebreek en 
gesê: Neem, eet; dit is my liggaam wat vir julle gebreek 
word; doen dit tot my gedagtenis. Net so ook die beker 
ná die ete, met die woorde: Hierdie beker is die nuwe 
testament in my bloed; doen dit, so dikwels as julle 
daaruit drink, tot my gedagtenis. Want so dikwels as 
julle hierdie brood eet en hierdie beker drink, verkondig 
julle die dood van die Here totdat Hy kom.

• Wie op onwaardige wyse die nagmaal gebruik, maak 
’n bespotting van Christus se verlossing.

• Elkeen moet homself ondersoek voor hy die nagmaal 
gaan gebruik. Dit vereis ook dankbare ontvangs van 
God se vergifnis.

• God se vereistes is sodat ons nie saam met die wêreld 
veroordeel sal word nie.

• Gemeentes gebruik die nagmaal saam.

Om die vraag te beantwoord of ek die nagmaal mag ge
bruik as ek vrede probeer maak met my broer of suster, 
maar hy of sy wil nie versoen nie, moet ons veral op 
1 Ko rin thiërs 11:27 let. Elkeen moet hom of haarself 
voor be rei om by die tafel van die Here aan te sit. Ons 
bly elkeen alleen voor God verantwoordelik vir ons 
geloof en hoe ons op die fondament wat Jesus Christus 
gelê het, voortbou (1 Kor. 3:1015).

Die Here Jesus het aan ons ’n meganisme gegee hoe om 
met mense in die gemeente te werk wat volhard in die 
sonde van verdeeldheid. Volgens Matthéüs 18:1518 
moet gelowiges verdelende sake onder mekaar probeer 
op los. Indien dit nie werk nie, moet die saak na die ge
meente (ouderlingeraad) verwys word vir hantering. So 
’n hardvogtige broer of suster wat nie wil luister en wil 
versoen nie, moet dan uit die gemeente geweer word.

Alhoewel die eenheid in die gemeente deurlopend ’n 
ui ters belangrike tema in die Nuwe Testament is, bly 
elke mens individueel verantwoordelik teenoor God vir 
sy lewe op aarde. In ons byna onmoontlike stryd teen 
die bose en die sonde hier op aarde, het ons nodig om 
ge reeld geestelike voedsel te ontvang.

Die nagmaal is die plek waar opregte gelowiges, nie son
de lo ses nie, weer krag kry en bemoedig word met die 
troos dat Jesus Christus ons straf gedra het en dat ons 
nou deur Hom vry gespreek word van die ewige dood. 
Geen hardvogtige mens en geen bose mag kan dit van 
’n opregte gelowige kind van die Here ontneem nie.

Die vraag bly steeds wat die implikasie vir my is as ek 
vrede probeer maak met my broer of suster, maar hy of 
sy wil nie versoen nie?

Die antwoord is dat eenheid in die gemeente vir God 
reg tig belangrik is as uiting van naasteliefde. Tog kan 
geen mens tussen ons en God se genade kom staan nie. 
As God weet dat ek in my hart opreg begeer om in God 
se liefde en vrede te leef, al het ek gesondig, is my plek 
oop aan die tafel van die Here en word ek genooi om 
my plek aan sy tafel in te neem. LIG IN DUISTERNIS

Gemeentenuus

POTGIETERSRUS

Die HERE sal jou seën (Núm. 6:24)
Ds. Schalk Strauss skryf in sy redaksionele artikel, Die Geseëndes (Die Boodskapper, Maart 2021), 
dat God seëninge (ook gawes, wat insluit geestelike of liggaamlike vermoë) aan sy geseëndes 
(gelowiges) skenk. Hy skryf verder dat God sy seën aan die individu skenk en deur die individu aan 
die verbondsgemeenskap. 

Die AP Kerk Potgietersrus kan getuig van die Here se verbondsgenade en verbondseën. Die gemeente 
se verbondskinders, nou belydende lidmate, het gedurende 2020 uitsonderlik presteer in die 
eksamenlokaal en op die sportveld. Baie geluk aan ál die oudleerlinge en hulle ondersteunende ouers!

Ons verleen spesiale vermelding van Lené Nel en Stiaan Genis se prestasies. Lené, oudleerling 
van die CVO Skool Potgietersrus, skryf die Onafhanklike Eksamenraad (IEB) se eksamen en behaal 
vyf onderskeidings. Stiaan, ook oudleerling van die CVO Skool Potgietersrus, kranige atleet en 
rugbyspeler, word aan die einde van 2020 uit 400 skole-rugbyspelers aangewys as die vinnigste 
senior senter oor 20 meter (lees meer hieroor op Maroela Media: http://bit.ly/38tqggq).

Mag hierdie verbondskinders, wat uiteindelik die skoolbanke verruil vir die grootmenswêreld, 
aan ander getuig dat gelowiges se geseëndheid in die eerste plek nie afhang van die gawes wat 
hulle ontvang het nie, maar dat dit geanker is in hulle geseënde status voor God, verkry deur die 
verdienste van die Here Jesus Christus aan die kruis.

Ingestuur

OLIFANTSHOEK

Huweliksbevestiging
Baie geluk aan mnr. en mev. Strauss wat op 30 Januarie deur 
ds. Verdoes in die eg verbind is. Dit was weereens ’n pragtige 
geleentheid in die vars plaaslug van die Kalahari. Baie geluk ook 
aan die ouers van hierdie pragtige twee mense. Wees lief vir mekaar 
en versorg mekaar. Die gemeente bid julle die Here se seën op julle 
lewenspad toe. 

Tannie Wilma Lubbe
Tannie Wilma Lubbe, 84 jaar jonk, het Vrydag 12 
Februarie 2021 saam met haar dogter Wimmie van 
Schalkwyk van Delmas en seun Danie Lubbe, na die 
Kurumanrivier gaan kyk. Daar het sy heerlik saam 
die kinders, op ’n binneband, die rivier afgevaar. Dit 
het alles gebeur op die plaas Witkrantz – tussen Van 
Zylsrus en Askham in die Noordkaap – wat behoort 
aan Danie en Annelie Lubbe. Tannie Wilma sê: “Dit 
was ’n belewenis. Amper salig”. 

S. Lamprecht

Mnr. en mev. Strauss 
saam met ds. Verdoes

Wimmie van Schalkwyk, tannie Wilma Lubbe en Danie Lubbe

BRAKRIVIER

Koronajaar word kroningsjaar
Ten spyte van die COVID-19-pandemie kon ons 
gemeente steeds pragtige hoogtepunte vier. Die lekkerste 
hiervan was sekerlik die dankfees van 14 Maart in die 
Reebok-gemeenskapsaal, kort voordat die grendeltyd 
afgekondig is. Alhoewel die basaargangers reeds drasties 
minder was, het ons in rand en sent meer as in 2019 
ingesamel. Aan God al die eer vir hierdie genade kort 
voor die grendeltydperk.

Op 2 Januarie is daar ’n dogtertjie, Ruanette, vir Rudi 
en Ronell Hattingh (Beaufort-Wes) gebore wat op 
15 November 2020 in oupa en ouma Hattingh se 
gemeente, Brakrivier, gedoop is. Ouboet RJ het haar baie 
trots en flink na die doopvont gedra.

Aan die begin van die jaar was ons baie gelukkig om 
nege nuwe lidmate te kon verwelkom, waarvan twee 
dooplidmate is.

Daar was twee groot huweliksherdenkings: ’n Goue 
bruilof en ’n diamantbruilof. Boetie en Miems Beukes het 
hul 50-jaar egverbintenis op 14 Februarie 2020 gevier 
terwyl Hannes en Beatrice van der Mescht hul 60-jarige 
herdenking op 2 November 2020 gehad het. Beatrice het 
ook in hierdie virusjaar 85 jaar oud geword. Ook ander 
lidmate moes hul ”groot“ verjaarsdae in hierdie COVID-
19-jaar herdenk met soms kreatiewe (of slinkse) idees.

Die seniors moes hul jaarlikse seniorete inboet, maar is 
heerlik deur die sustersaksie bederf met ’n koopbewys en 
’n pakkie koekies. 

Ongelukkig moes ons ook drie van ons lidmate aan die 
dood afstaan. Hulle is: Ria Louw (64); Helen Gertenbach 
(75) en Herman Venter (80). Ons eer hul nagedagtenis.

Janine du Plessis

Rudi en Ronell Hattingh met klein Ruanette

Hannes en Beatrice van der Mescht

Boetie en Miems Beukes

PLAAS WINDHOEK by BLOEMFONTEIN
Dagbesoek/Groepe, Akkomodasie, Kampeer, Troues/
Funksies. 230 ha vrye natuur: stap in veld, rantjies 
klim, swem in klipdam, windbuks skiet, speelparkie, 

braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

Voornemende en huidige  
KOVSIES 2021

Vind u geestelike tuiste en  
skakel in by ons bedrywighede.

AP Kerk Bainsvlei –  
Kontak ons by 082 614 5857

BRITS

Belydenis van geloof
Op 1 November 2020 
het vyf van ons katkisante 
belydenis van geloof afgelê. 
Dit was ’n moeilike jaar met 
die grendeltyd wat die klasse 
belemmer het, maar oudl. Sarel 
Harmse en dr. Frits Neveling het 
die leerlinge goed voorberei 
en steeds tussendeur klasse 
aangebied. Dr. Neveling het 
ook die bevestiging behartig. 
Die gemeente heet hulle baie 
welkom as belydende lidmate 
van die AP Kerk Brits. Ons bid 
julle die Here se seën toe.

Ons groet oudl. Sarel Harmse
Ons het in November 2020 met hartseer afskeid geneem van oudl. Sarel 
Harmse wat vir 33 jaar betrokke was by die jeug en VBO van AP Kerk Brits. 
Hy het ook die laaste paar jaar die katkisante as klas gehad en het ’n hele 
paar lidmate tot belydenisaflegging begelei.

Hy en sy vrou, Breggie, was ’n groot aanwins in die gebied. Hulle was altyd 
bereid om oral te help en almal by te staan. Hulle verlaat nie ons gemeente 
nie, maar vat net ’n ruskansie om ook bietjie by hul eie kleinkinders uit te 
kom. Ons wens hulle sterkte toe.

Oudl. Sarel en Breggie Harmse het die volgende brief geskryf:

Al die lof en die eer kom die Here toe. Baie dankie aan die ring van Mooinooi vir al julle onder
steuning oor 33 jaar om kampe, staptoere en byeenkomste by Brits by te woon. Die Here het 
vir my en Breggie 33 jaar gespaar en geseën om met die jeug, verbondsonderrig en finalejaar 
katkisante te kon werk. Al die predikante wat ons bygestaan het met ernstige gesprekke, 
speletjies en baie humor; God seën julle daarvoor.

Almal wat verbondsonderrig gegee het, julle weet wie julle is, uit die hart uit baie dankie vir 
die Woord wat uitgegaan het om ons kinders te onderrig. God seën julle almal. Besondere 
dank aan Jeanene Koekemoer, wat vir 26 jaar lank die Graad 10klasse vir die belydenisklas 
voorberei het. In dieselfde asem ook ons dank aan Rentia Nortjé, vir die 12 jaar wat sy 
verbondsonderrig aangebied het. Julle is voorbeelde in julle gehoorsaamheid aan die opdrag 
om die koninkryk van God uit te brei

Liefde, Sarel en Breggie Harmse

Sandra Ferreira

V.l.n.r: LisaMari Rabe, Anré Boshoff, Jano van Staden, Carolize Muller en 
Natasha de Klerk. Agter staan dr. Frits Neveling en oudl. Sarel Harmse. 

Ouderling Sarel Harmse

COLIGNY

Huldelbyk: Annetjie Miller (16-05-1925 –13-02-2021)
In liefdevolle herinnering aan Annetjie Miller (gebore Peens), wat die 
oudste lidmaat van die AP Kerk Coligny was. Annetjie het op 16 Mei 
1925, in Nylstroom haar eerste lewenslig aanskou, waar sy grootgeword 
en skoolgegaan het. Sy is op 22-jarige ouderdom, op 29 Julie 1947, met 
Jack Miller, ’n wewenaar met vier jong kinders, in die huwelik bevestig. Sy 
het die vier jong kinders soos haar eie grootgemaak en uit hul huwelik is 
drie kinders gebore. Sy het al sewe kinders met die grootste moederliefde 
versorg, opgevoed en grootgemaak. Op 27 Desember 1980 is haar man, 
Jack, oorlede en gedurende 1984 het sy by haar dogter-hulle op Coligny 
gaan woon. Daar was sy baie betrokke by gemeentewerk. Later het sy vir ’n 
paar jaar by haar kleindogter in Bloemfontein gewoon. In die gemeente Bainsvlei was sy ’n aktiewe 
lidmaat, wat altyd die werksaamhede en sustersbybelstudie onder leiding van ds. Johann Jacobs, toe 
nog leraar van die Bainsvlei-gemeente, bygewoon het. Gedurende Oktober 2017 verhuis sy terug na 
Coligny waarna Annelize na Australië emigreer.

Annetjie was geliefd onder almal. Sy was talentvol, vriendelik en haar handewerk, breiwerk en 
naaldwerk, pronk in vele vriende se klerekaste. Waar sy ook al gewoon het, het sy die mooi ste tuin 
in die omgewing gehad, plante en tuinwerk was haar lewe. Sy het na aan haar Skepper geleef en 
gedurende die dag het sy altyd haar Bybel gelees en het haar besig gehou met Christelike leesstof. Sy 
het tot haar afsterwe by haar dogter en skoonseun in Coligny gewoon. Haar plekkie in die kerk en huis 
is leeg, haar hande stil. Ons het besonderse en goeie herinneringe aan haar, wat ons altyd sal koester.

Magriet de Villiers

VOLKSHULP 2000
Volkshulp 2000 is ’n geregistreerde, 
nie-winsgewende welsynorganisasie 
wat na hulpbehoewende volksgenote 
omsien. Volkshulp 2000 ontvang geen 
hulp van die Staat of buitengewoon 
groot ondernemings nie. Ons is ten 

volle afhanklik van donasies en ander 
skenkings deur volksgenote.  

Hulp behoe wende volksgenote se 
getalle neem toe. Gesinne, kinders 
en bejaardes is die slagoffers van 

omstandighede buite hulle beheer. Ons 
doen ’n beroep op volksgenote om 

ons te help om die toenemende nood 
te bestry. Belastingkortingsertifikate is 

op aanvraag beskikbaar.

Straatadres:  
Steadlaan 246, Queenswood, Pretoria

Tel. nr.: 012 755 8201/2,
Posadres:  

Posbus 11824, Queenswood 0121
Bankbesonderhede: 

Tjekrekeningnommer: Absa 10176514,  
takkode: 632 005

By voorbaat baie dankie vir u bystand

Annetjie Miller

DERBY

Belydenis van geloof
Op Sondag 11 Oktober 2020 het twee dooplidmate belydenis 
van geloof afgelê. Die bevestiging is deur prof. Alwyn Swanepoel 
behartig. V.l.n.r. Broer Leon Botes (kategeet en voorsitter van die 
kerkraad) Dianita Pelser, Wilne Claassens en prof. Alwyn Swanepoel. 
Baie geluk aan die twee nuwe lidmate van die AP Kerk Derby.

Nuwe lidmate en bestuur
Nuwe lidmate: V.l.n.r. Magriet en Willie Jones, Amy Buys (belydenisklas), Anë Jones (dooplidmaat), 
Marian Jones, Justus Jones (belydenisklas), Hester en Buks Erasmus.

Nuwe bestuur vir 2021: V.l.n.r: Magda Fourie (verjaarsdae), Hester Erasmus (sekretaresse), Christa 
Grey (spyseniering), Simone Claassens (tafelversierings), Maryna Kruger (voorsitster), Marian 
Jones (ondervoorsitter), Elaine Claassens (foto’s en media). Voor: Burnie van der Rhyst (blomme, 
spysenering, tafelversierings) Annelize Swart (barmhartigheid).

Elaine Claassens

Belydenis van geloof

Nuwe bestuur vir 2021Nuwe lidmate

SUIDKUS

Belydenis van geloof
Dit was vir die AP Kerk Suidkus 
’n wonderlike voorreg toe ons 
enigste katkisant, Brandon 
Barnard belydenis van geloof 
afgelê het. As gevolg van die 
grendeltyd het ds. Roelf Smit 
voorgestel dat die belydenis van 
geloof op Sondag, 17 Januarie 
2021, afgelê word. Daarna 
is die nagmaal bedien terwyl 
Brandon en sy gesin saam by 
die nagmaalstafel aangesit het.

Kobie Jacobs
V.l.n.r.: Gerda Barnard, Brandon Barnard, ds. Roelf Smit, 

Hettie McCarthy (ouma), en Peter McCarthy (oupa)

PRETORIA-OOS

Bybelstudie
Op 4 Februarie 2021 het ons Bybelstudie vir die nuwe jaar 
begin. Maar steeds is die grendelstatus met ons! Donderdag 
18 Februarie was ’n mooi groepie lidmate in die kerk bymekaar 
terwyl prof. Koos Adendorff Skrifuitleg op aanskoulike en baie 
interessante wyse aangebied het deur die Woord oop te sluit en 
aan ons duidelik te maak. Die dieper betekenis is veel meer as 
om net die Woord te lees. Het ons nie almal Simson as ’n held 
gesien nie? Nou kyk ons uit ’n ander hoek na hom! Baie dankie 
professor, ons weet dit vereis harde werk en voorbereiding. 

Donderdag 25 Februarie was daar ten spyte van ’n ligte reënbui meer Bybelstudielede teenwoordig, 
in afwagting van ’n volgende lesing oor Simson se lewe. Professor Adendorff se lesings kan gesien 
word op Facebook: APKPO Bybelstudie.

Prof. Koos 41 jaar in die bediening
Op Sondag 2 Februarie 2020 het die gemeente prof. Koos 
Adendorff se 40ste jaar in die bediening gevier. Hier is ‘n 
baie kort opsomming van sy lewe en ook die 40 jaar in die 
bediening: Jacobus Augustus Erdzard Adendorff is op 27 
Maart 1953 gebore. In 1971 voltooi hy sy hoërskoolloopbaan 
aan die Hoërskool Delmas, waar hy ook hoofseun was. 

Studiejare: Sy naskoolse opleiding het oor verskeie jare gestrek: In 1974 behaal hy sy BA-graad en 
in 1977 sy BD-graad beide aan die Universiteit van Pretoria met ‘n verhandeling in Kerkgeskiedenis 
met die titel: “Die geestesmilieu vir die ontstaan van die drie Afrikaanse kerke”. In 1978 behaal hy 
‘n Nagraadse Diploma in Teologie, ook aan die Universiteit van Pretoria. In 1988 behaal hy sy MTh-
graad aan die Universiteit van die Oranje Vrystaat, met Diakoniologie as hoofvak en as byvakke: Ou 
Testament Teologie en Dogmatiek. In 1996 behaal hy sy DTh-graad ook aan die Universiteit van die 
Oranje Vrystaat, met ’n proefskrif getiteld: “Kerklike bediening aan verbondsouers met die oog op 
verbondsonderrig aan hulle kinders”. 

Kort lewenskets: In 1977 tree hy in die huwelik met Elmarie Crause. Uit die huwelik is vier kinders 
gebore, drie seuns en ’n dogter. Hy voltooi sy diensplig in 1979 as dienspligkapelaan te Bethlehem. 
Op 1 Februarie 1980 word hy in die NG Kerk Arlington bevestig as predikant. Op 12 Mei 1984 
word hy in die NG Kerk Elspark, sy tweede gemeente, bevestig. In Augustus 2003 sluit hy aan by 
die AP kerkverband en word op 6 September in die AP Kerk Germiston bevestig waar hy werksaam 
was tot 2005. In 2005 word hy na die AP Akademie beroep as professor in die Departement 
Diakoniologie. Hy word in 2009 rektor en vul hierdie posisie tot einde 2018. Tans is prof. Koos die 
dekaan van die Teologiese Fakulteit by die AP Akademie. Hy is sedert 2012 deel van die paneel 
teoloë wat luisteraars se vrae oor die Bybel en aanverwante sake Sondae 17:00-17:30 op Pretoria 
FM se program: “Maak my U weë bekend” beantwoord. Die AP Kerk Pretoria-Oos was bevoorreg 
om hom op 10 Maart 2012 as predikant te bevestig. Op Maandag 1 Februarie 2021 was prof. Koos 
41 jaar in die bediening. Tydens sy 41 jaar in die bediening het vele artikels uit sy pen gevloei en het 
hy ook baie mylpale bereik. Sy boek, Génesis: Die boek van oorspronge, het in 2019 verskyn. Vir 
hierdie boek ontvang hy dan ook in 2020 die Lig in Duisternis-prys.

Hannah Kotze

met Pieter & Pieter met Pieter & Pieter 

Soos met sovele oproerigheid waarby swart massas betrokke was, het die media 
en kwaadwilliges ook deur hulle skeefgetrekte en onware beriggewing die gebeure 
van 16 Junie 1976 as propaganda gebruik om die blanke bewind in Suid-Afrika in 
’n baie slegte lig te stel. Die gebeure het dan ook wêreldwyd opslae gemaak en ne-
ga tiewe gevolge vir ons land ingehou. 

Die meeste van die feite wat volg, het ’n kennis van die 
skrywer, mev. Salome Oosthuizen, verskaf. Sy was 

’n maatskaplike werkster in diens van die Wesrandse 
Ontwikkelingsraad. Ten tye van die gebeure was sy ’n 
toesighouer oor verskeie swart maatskaplike werkers. 
Haar kantoor was in Diepkloof naby die Baragwanath-
Hospitaal (tans Chris Hani) aan die buitewyke van 
So we to. Diegene onder haar toesig het kantore in die 
verskillende gebiede in Soweto, waaronder Klipspruit, 
Chiawelo, Dlamini, Pimville, Senoane, Orlando-Oos, 
Orlando-Wes, Dube, Jabulani, Maroka en Jabavu, gehad. 
’n Groot filantroop, die 56-jarige Jood, dr. Neville Edel-
stein, was haar hoof en was al 18 jaar lank in So we to 
werksaam. Hy het sy lewe aan die opheffing van die 
swart jeug gewy en hulle kon niks verkeerds in sy oë 
doen nie. Sy dogter het ná sy dood by geleentheid op-
ge merk: He loved the people of Soweto almost like he 
did his own family.
 
Volgens mevrou Oosthuizen was 16 Junie ’n gewone 
win ters werksdag. Sy was soos altyd 08:00 op kantoor. 
Om 10:30 moes sy ’n takie by die kantoor te Jabulani 
gaan verrig en alles was rustig. By haar terugkeer om 
11:00, het die atmosfeer egter ingrypend verander. 
Die strate was besaai met massas skoliere in skooldrag 
wat sy in die strate en tussen huise sien hardloop het. 
Sy het onraad vermoed, maar was gelukkig geklee in 
’n swart leerbaadjie wat tot hoog teen haar nek gereik 
het, swart leerhandskoene en ’n donkerbril. Gelukkig 
het sy ook teen die son in gery. Alles het bygedra om 
haar lewe te red, aangesien niemand haar as ’n wit 
vrou geëien het nie. 

Terug op kantoor het sy aan die hoof-dorpsbestuur der 
verslag gelewer. Hy het aanbeveel dat sy na haar woon-
stel in Hillbrow moes gaan en ’n kollega aangesê om 
haar uit Soweto te begelei. Sy was om 12:00 tuis, net 
om nooit weer na haar werk terug te keer nie. Alles is 
deur die oproeriges aan die brand gesteek en verwoes. 
Só het ’n dorpsbestuurkollega wat haar vyf ure later 

besoek het, haar meegedeel. Die hele gebouekompleks 
waar sy kantoor in Zola was, is byvoorbeeld tot op die 
grond afgebreek en die bakstene en dakplate weggedra. 
Ander dorpskantore is ook geplunder en verwoes. Die 
Diepkloofbiblioteek het ook gehawend daar uitgesien 
na dat die oproeriges daar deur is en is daarna deur 
som mige van die swartes as woonplek gebruik. 

Tussen 10 000 en 20 000 jeugdiges was by hierdie op-
roer betrokke en al sou beweer word dat dit spontaan 
ont staan het, is dit beslis nie die geval nie en was vol-
was senes ongetwyfeld die opstokers. Die sogenaamde 
or ga ni seerders was egter glo die Verteenwoordigende 
Raad van Soweto-studente (skoliere) en die Black Con
sciousness Movement. Hierdie oproer het weldra vir 
maan de lank oor die hele land uitgebrei. Daar is ook 
gespog dat dit die einde van apartheid was. 

Die Suid-Afrikaanse Polisie is gestuur om die toestand 
onder beheer te bring. Video’s wat hulle geneem het, 
toon aan dat die oproermakers nie gehoor wou gee 
aan die polisie se opdragte om uiteen te gaan nie. Hulle 
het die polisie getart en voortgegaan met hul klip gooi-
e ry. Uiteindelik was die polisie genoodsaak om van 
traan rook gebruik te maak en selfs toe is hulle nie da-
delik uit een nie. ’n Klompie polisiemanne is tydens die 
oproer deur ’n groep omsingel, het in gevaar verkeer 
en was verplig om uit selfverdediging te skiet. Skrywer 
kon nie vasstel hoeveel gedood is nie, maar dit kon 
straks net Hector Pieterson wees, wat ’n klipgooier was, 
andersins sou die media dit aan die groot klok gehang 
het. Vandag nog word ’n ophef van die gebeure gemaak. 
Die ANC het ’n gedenkplaat vir Pietersen op ge rig en 
’n museum na hom vernoem. Na tuur lik is Suid- Afrika 
daarna as ’n polisiestaat gebrandmerk en in ter nasionale 
strafmaatreëls teen ons toegepas.

Tydens die oproer is ’n blanke amptenaar, JNB Es-
ter hui zen, se motor tot stilstand gedwing en is hy uit 
sy mo tor gepluk en doodgekap. Ironies genoeg, toe 

IN DIE SPORE VAN GISTER

Vervolg op bl. 36

Die Soweto-opstand van 1976 deur  
die oë van ’n ooggetuie – Dr. Pieter Möller

Psalms, soos in die oorspronklike Hebreeuse teks, 
is die enigste boek wat nie ’n titel het nie, maar by 

baie van die “dele” of “liedere” is die aanduiding mizmor, 
wat ’n geestelike teks of gedig is wat gesing word; in die 
meeste gevalle met snaarinstrumente begelei.

Paulus skryf in die eerste Korinthiërsbrief (10:23) 
dat alles geoorloof is, maar nie alles is nuttig 
nie en nie alles stig nie. Kennis oor chironomie, 
kantillasie en dreunsang is nie ’n kontinu (voort-
gang) wat verval het in die reformatoriese kerk 
nie, maar wat by deeglike studie die suiwerheid 
van aanbidding kan meebring.

Soos reeds in die vorige artikel genoem, is die nume
rie se vergelyking tussen die Israelitiese tempel diens 
en hedendaagse aanbidding, nie toepaslik binne die 
his toriese konteks nie (getalle is bloot vir versterking 
gebruik). Persentasiegewys sou dit ook nie die samestel
ling noodwendig regverdig nie. Kan iemand se werk soos 
dié van Suzanne HaikVantoura die melodie deel van 
die Bybelse kanon maak? (HaikVantoura se navorsing 
kan moontlik die oorspronklike melodie van Bybelse 
liedere weergee). 

By bestudering van die apokriewe boeke of die onlangs 
gevonde evangelies van Thomas en Maria, is dit inte res
sant om te let op die onvolledigheid en kwantitatiewe 
ont dekkings van hierdie geskrifte. Die Griekse Nuwe 
Testament het byvoorbeeld tot op hede meer as 5 800 
fragmente opgelewer wat almal grootliks ooreenstem. 
Die Evangelies van Thomas en Maria is onderskeidelik 
eers in 1945 en 1896 ontdek. Hierdie is die enigste kopieë. 
Dieselfde geld vir melodie. Daar is tot op hede nog nie 
konkrete bewyse oor hoe die notasiesisteme (wyses van 
toonsetting) gewerk het sodat melodieë ontleed kan 
word nie. In God se voorsienigheid glo ons dus dat Hy 
dit nie so beskik nie.

Hoe werk die notasie? Die uitvoerpaktyk verdien baie 
meriete en kan baie nuttig wees. Psalm 88 is op die wysie 
van Máhalat leannot (meer korrek sou kon wees op die 
Máhalat leannot), ’n maskil. Hierdie is musiekterme 
waaroor die betekenis nog nie seker is nie. Die maskil het 
drie moontlike betekenisse: ’n kultiese lied, ’n onderwy
sings lied of ’n lied van wysheid. Die Máhalat leannot kan 
vertaal word met “met droewige staat” of “met nederige 
staat”. Dit kon die melodie gewees het, bloot die tempo 
of emosie aangedui het of dit kon ’n Hebreeuse modus 
gewees wat ’n hartseer gevoel gewek het.

By kultiese lied kan ook verstaan word dat die Psalms, 
meer spesifiek in die verband Psalm 88, uniek was aan 
die Hebreeuse/Israelitiese volk. Gordon gee in sy boek, 
Why Johnny can’t sing Hymns, ’n baie goeie uiteenset
ting van kerkmusiek, volksmusiek en populêre musiek. 
Hierin verduidelik hy dat volksmusiek (afangende van 
die karakter), moontlik kan dien as geestelike melodieë 
terwyl populêre musiek baie meer gefokus is op die 
individu van die oomblik. 

By baie van die Psalms is daar dié aanduiding: Vir die 
mu siek leier. Tekste soos die bogenoemde Psalm 88 se 
be skry wing word nie gereken as deel van die Psalmverse 
nie. Vandaar ook die rede dat sommige vertalings dit 
weg laat. Die Masorete het ook nie altyd geweet wat alles 
be te ken het nie, maar hulle was bekend vir hulle sorg vul
dig heid van geskrifte. Enige musikant kan u meedeel dat 
die voor afgaande teks by enige lied belangrik is vir die 
uit voe ring daarvan: die tempoaanduiding, toonsoort, 
tyd maat of metrum. Die Máhalat leannot kon moontlik 
’n modus of toonsoort gewees het. 

Modusse bring eenvoudige historiese voortgang in die 
sin dat natuurlike klanke wiskundig uitgelê kan word. 
Kortliks kan ons definitiewe toonhoogtes koppel aan die 
ramshorings. Elke horinglengte is in sy eie toonsoort, 

LOOF DIE HERE

Musieknotasie van die Bybel
Braam van Tonder

dr. Edelstein van die oproer verneem het waar hy 
in Orlando-Oos ’n projek van stapel gestuur het, het 
hy hom, ten spyte van waarskuwings, na die Jabavu-
kantoor gehaas. Daar is hy oorval, na buite gesleep en 
doodgekap. ’n Swart maatskaplike werker het by die 
oproeriges ge pleit om hom nie leed aan te doen nie, 
maar hulle het nie geluister nie. Al het die pers later 
beweer dat die moordenaars nie geweet het wie dit was 
nie, is dit nie so nie. Die swart jeugdiges het saam met 
hom ge werk en het hom goed geken. Hierdie optrede 
bewys on teen seglik dat sekere magte agter die skerms 
besig was om die swart jeug teen die blanke bewind 
op te sweep en dat selfs moord geoorloof was. Daar 
was ook ’n lees kamer in Soweto deur Amerikaners 
ingerig. Die lees stof hierin, het aan hierdie vyandskap  
meegewerk.

Die kamptige rede vir die opstand was die gebruik van 
Afrikaans in die swart skole. Salome Oosthuizen weer-
lê dit tereg. Vol gens haar was daar in ses van die sewe 
skole waar in die protes teen Afrikaans uitgebreek het, 
geen vak in Afri kaans aangebied nie. In der waarheid 
was Afri kaans ’n keusevak en niemand is gedwing om 
enige vak in Afrikaans te neem nie. Daar was wel blanke 
on der wyseresse wat in Soweto skoolgehou het, maar 

in Engels. Soos ook in die geval van die maatskaplike 
werkers en die dorpsbestuurders in Soweto, het alle 
werksaamhede net in Engels plaasgevind. Ook die 
kri tiek teen die stelsel van Bantoe-onderwys was on-
ge grond. Self was die swartes nooit in staat om ’n eie 
on der wysstelsel daar te stel nie.
 
Die ironie is dat Edelstein jare lank opheffingswerk in 
Soweto gedoen het en toe deur diegene wat daardeur 
moes baat, vermoor is. Die geordende struktuur van 
dorpsbestuurders en maatskaplike werkers waarby 
die hele Soweto gebaat het, is so hoog op prys gestel 
dat alles verwoes en vernietig is. Dieselfde geld vir die 
blanke onderwyseresse. Hulle sou, soos die blanke 
maatskaplike werkers, vanweë ongegronde haat nie 
weer kon terugkeer nie en is deur ongekwalifiseerde 
swartes vervang. Alles het daarna, tot nadeel van 
die inwoners van Soweto, in duie gestort vanweë 
onbevoegdheid en korrupsie. 

Vir enige ingeligte en denkende mens bly dit ironies dat 
die algehele chaos en anargie van die swart jeugdiges 
op 16 Junie 1976 deur die ANC/SAKP as ’n prestasie 
beskou word, dit jaarliks herdenk en tot vakansiedag 
verklaar is met die benaming: Jeugdag.

Vervolg vanaf bl. 34

Die Soweto-opstand van 1976 deur die oë van ’n ooggetuie 

maar die toonhoogtes wat gespeel kan word, is dieselfde. 
As twee horings van dieselfde lengte langs mekaar ge
speel word, sal dit eenvormige toonhoogtes produseer. 
In ’n heptatoniese toonleer van agt note (7 +1, want 8 is 
dieselfde as 1) is die note altyd op die trappe 1, 5, 8, 10, 
12, 14 en 15. Die tipe horing of materiaal bepaal slegs 
die klankkleur. Hierdie verskynsel vergelyk heeltemal 
met vandag se toonhoogtes. Die enigste verskil lê in ’n 
se ke re kultuur of tydperk se benadering tot tempera ment 
(die wyse waarop instrumente gestem word). 

Waarom is hierdie benadering tot kerkmusiek 
nodig? Hedendaagse musikologiese navorsing 
hou homself steeds met die emosionele impak 
van sekere toonsoorte besig. Dit gee kleur en 
krag aan musiek. 

Chironomie is eenvoudig notasiesisteme, terwyl kan
tillasie ’n beskrywing is van dreunsang. Wat waardevol 
is, is die aanduiding van voorsangers, responsoriese 
sang en gesonge gedeeltes in die Bybel. Die hipotese van 

HaikVantoura is ook gekoppel aan historiese voortgang. 
Kantillasie is iets wat in die Ou Testament voorgekom 
het, die Apokriewe (’n tydperk tussen die Ou en Nuwe 
Testament), die Roomse Kerk, asook die Koran van die 
Moslems. Die Nuwe Testament bied baie uitdagings. 
Alhoewel daar aangeneem kan word dat hulle ook 
metodes gehad het, is daar nog nie konkrete bewyse 
daarvoor nie. 

Die vergelyking met die Apokriewe en Koran gaan nie oor 
die inhoud van die teks nie, maar oor historiese voort
gang. Dink maar vandag aan alle kerke wat sing, maar 
ons sing nie dieselfde teks nie. Die meeste gebruik egter 
standaard notasiemetodes vir die uitvoering daarvan. 

Die voordeel van kennis oor chironomie en kantillasie is 
die aanduiding van kulturele invloed. By die bestudering 
van Ambrosiaanse, Bisantynse, Gregoriaanse, Siriese en 
Mozarabiese “chant” of kantillasie kan ons duidelik die 
kulturele invloed sien, veral omdat die meeste liedere 
mondelings was.

LIG IN DUISTERNIS

LIG IN DUISTERNIS

NOU BESKIKBAAR TEEN SLEGS R150!

“As jou siel droog en jou gebede dood is, is hier 
lewende water om jou opnuut te laat herleef en 
te verfris.”

– David Murray, Professor in Ou Testament 
en Praktiese Teologie, Puritan Reformed 
Theological Seminary.

Jesus se aardse bediening as mens was deur 
’n toegewyde gebedslewe gekenmerk. Deur 
sy gebedslewe kry ons ’n kykie in wat dit 
beteken om waarlik van God afhanklik te wees. 
Deur die bestudering van Jesus se gebede in 
die Nuwe Testament, ontbloot hierdie boek 
die inhoud en struktuur van die Seun van 
God se woorde aan sy Vader. Dit help ons 
om sy voorbeeld na te volg wanneer ons, as 
aangenome seuns en dogters, gemeenskap 
met ons hemelse Vader beoefen.

“Ek is nie bewus van nog ’n boek wat by hierdie 
merkwaardige studiestuk kan kers vashou nie.”

David Mathis, Uitvoerende Redakteur, 
desiringGod-org.; leraar, Cities Church, 
Minneapolis/St. Paul; skrywer: Habits of Grace.

Die SuidAfrikaans gebore, dr. Mark Jones, is predikant by Faith Vancouver Presbyterian Church (PCA) 
in BritsColumbië, Kanada. Hy is ’n navorsingsgenoot by die Universiteit van die Vrystaat in SuidAfrika. 
Hy is die skrywer van verskeie boeke, insluitend Faith. Hope. Love. en God Is en tree gereeld regoor die 
wêreld as spreker oor Christologie en die Christelike lewe op.

Lig in Duisternis Uitgewers is baie trots om ’n publikasie van hierdie hoogstaande gehalte, onder sy 
vaandel vry te stel. Ds. Schalk Strauss het die vertaling behartig. Hy het die volgende oor die boek te 
sê: “Dit is ’n boek wat jou eerstens op jou knieë voor die Vader dwing en as jy opstaan, dring die ryke 
teologie daarin jou na die kansel. Vir die ywerige Bybelstudent sal hierdie boek van onskatbare waarde 
wees. Jones slaag daarin om die gereformeerde Christologie verteerbaar en smaakvol aan te bied, sodat 
dit meer as net teoretiese kennis is. Elke gelowige se gebedslewe sal deur hierdie boek verryk word.”

Bestel nou om teleurstelling te voorkom

Wanneer jy ’n Christen is, gaan dit iewers in jou lewe gebeur dat 
iemand iets gaan sê wat jou baie seer gaan maak. In Lukas 2:26 

staan daar: Wee julle wanneer al die mense goed van julle praat, want 
hulle vaders het net so aan die valse profete gedoen. Dit kan miskien 
reguit in jou gesig vir jou gesê word, of dit kan dalk ’n agteraf-storie wees 
– weet egter dit gaan gebeur.

Verwag die Here van my om maar net aan te beweeg? Om maar net ’n 
brug te bou en daaroor te kom? Is dit wat dit beteken om te vergewe? 

Wanneer jy onregverdig seergemaak word deur dit wat ander sê, is daar ’n 
paar dinge wat jy moet onthou. In hierdie artikel gaan ons daarby stilstaan.

Moenie dadelik reageer nie. Moenie in ’n oor-en-weer modder-
gooi ery betrokke raak nie. Deur gebrek aan hout gaan die 
vuur dood, en as daar geen kwaadstoker is nie, bedaar die twis 
(Spr. 26:20). Vat ’n rukkie om af te koel en na te dink oor wat 
gesê is. Wees ook versigtig om nie te loop en broei oor wat gesê 
is nie – dit is amper soos om te baklei, behalwe dat jy nie kan 
verloor nie. Dit is waardeloos en ’n uitputtende ding om te doen.

Wanneer woordeWanneer woorde

SEERMAAKSEERMAAK
Ds. Henning Dafel

Wanneer jy nadink oor wat gesê is, ontdek ’n mens soms (nie 
altyd nie) dat dit wat gesê is, gedeeltelik of dalk selfs heeltemal 
waar is. Dit is nooit maklik om jou foute in die oë te kyk nie, maar 
dit is ’n wonderlike geleentheid om te groei. Wanneer jy agterkom 
dat jy ’n fout maak, is dit mos onnosel om aan te hou daarmee. 
Maak reg, vra verskoning en beweeg dan aan. Onthou: ... want 
almal het gesondig en dit ontbreek hulle aan die heerlikheid van 
God ... (Rom 3:23).

Maar dit gebeur ook dat die goed wat gesê word, sommer net 
heeltemal verkeerd en onbillik is. Weet dat mense soms, dikwels 
sonder rede, vreeslike goed sê omdat hulle self baie seer het. Dit 
maak nie dit wat hulle gesê het skielik reg nie, maar dit help om dit 
te weet. Salig is julle wanneer die mense julle beledig en vervolg en 
valslik allerhande kwaad teen julle spreek om My ontwil (Mt. 5:11).

Wanneer jy skeefgetrekte en onwaar stories hoor wat regtig 
seermaak, is daar nog ’n belangrike ding wat jy moet onthou. 
Die storie wat hulle vertel, is miskien verkeerd op hierdie of 
daardie punt, maar hulle weet nie eers van ’n paar ander goed nie. 
Hulle vertel miskien nou ’n liegstorie, maar dit is omdat hulle nie 
die volle prentjie het nie. Ek kry onregverdig seer oor hierdie ding, 
maar ek verdien eintlik om gestraf te word vir die ander goed.

Om dié gedagtes in jou agterkop te hou wanneer jy met woorde 
seergemaak word, sal keer dat jy jouself bejammer of hoogmoedig word. 
Altwee hierdie dinge maak dat ons nie kan vergewe nie. As ek myself 
heeltyd jammer kry, gaan ek nooit die geleenthede om te groei, kan 
aangryp nie; nog minder sal ek iemand anders se seer kan raaksien of 
hulle kan help – my fokus is dan heeltyd op hoe seer hierdie woorde my 
gemaak het. As ek hoogmoedig raak omdat ek nie so sleg is om sulke 
liegstories te vertel nie, of omdat ek nie so sleg is as wat die persoon 
dink nie, gaan ek nie wil vergewe nie en ek gaan hierdie wrok bly dra. 

Dit is juis dan wanneer ek en jy moet onthou dat ons, soos hierdie 
kwaadspreker, ook sondaars is en dat ons ook vergifnis vir ons sondes 
nodig het. As ek vergewe wil word, is dit belangrik dat ek ander mense 
ook moet vergewe. Mag die Here ons help.

Josef vergewe sy broers  
(Gén. 42:1-45:28)

DIE BYBEL SE SIENING 
OOR ABORSIE
Talle verse in die Bybel maak dit absoluut duidelik wat God se siening oor aborsie is. In 
Jer. 1:5 staan: Voordat Ek jou in die moederskoot gevorm het, het Ek jou geken. In Ps. 139:13 
skryf Dawid: Want U het my niere gevorm, my in my moeder se skoot geweef. Hieruit is 
dit duidelik dat God die ongebore baba net so belangrik ag as die volwasse mens. Dit is 
dus nie ’n kwessie van die vrou se reg om te kies nie, maar ’n geval van lewe en dood van 
’n mens wat na God se beeld geskep is. 

Voltooi die Woordsoek met behulp van die kodes: G=14; K=11; O=5; S=17; W=2. 
Voltooi ook die vlg. verse: Ps. 139:15: My ____ was vir U nie verborge nie. Ps. 139:14: ____ 
is u werke. Ps.139:17: Hoe ____ is dan vir my u gedagtes, o God!

GÉNESIS 27
Baie jare het verbygegaan en Isak was al ’n ou man wat blind geword het. 
Hy kon nie meer werk nie en het heeldag op sy bed gelê. Op ’n dag het Isak 
sy oudste seun, Esau, geroep om langs sy bed te kom staan. “Esau,” het 
Isak gesê, “Ek is besig om oud te word en ek weet ek sal een van die dae 
doodgaan. Vat asseblief jou pyl en boog en gaan skiet ’n bokkie in die veld 
sodat ek vir oulaas ’n lekker stukkie vleis kan eet. As jy dit klaar gedoen het, 
sal ek vir jou die Here se seën gee.” Isak het vergeet dat die Here gesê het 
dat Jakob, Esau se tweelingbroer, God se seën moes kry en nie Esau nie.

Rebekka het die Here se woorde onthou. Sy het daar naby gestaan en luister 
na wat Isak vir Esau gesê het. Toe Esau weg is, het sy vinnig met Jakob gaan 
praat. “Jou pa wil jou seën vir jou broer gee. Dit is nie goed nie. Luister nou 
mooi na my – gaan haal gou twee lammetjies dat ons hulle kan slag en vir Pa 
gaarmaak. As hy lekker geëet het, sal hy dink dat jy Esau is en die seën van 
die Here aan jou gee. Op die manier sal alles wees soos wat dit moet wees.”

5



Jakob het so bietjie gedink en toe 
gesê: “Esau is so anders as ek – sy 
arms is vol hare en myne is glad. 
As my pa aan my arms vat sal hy 
dadelik weet dat ek nie Esau is nie! 
Hy sal weet dat ek vir hom jok!”

Maar Rebekka het ’n plan gehad. 
“Doen jy net wat ek sê en alles sal 
reg wees,” het sy gesê. Terwyl sy 
die vleis gaarmaak het Jakob sy eie 
klere uitgetrek en Esau s’n aange-
trek. Hy het ook die bokke se harige 
velle geneem en dit om sy arms ge-
bind. Toe die vleis gaar is, het Jakob 
die lekker vleis na Isak toe gevat.

“Ek is Esau en ek het vir Pa ’n lekker 
stukkie wildsvleis gebring, soos wat 
Pa gevra het,” het Jakob gesê. Isak 
was verbaas, “Hoe het jy so vinnig 
’n bokkie gekry?” Weer het Jakob 
gejok: “Die Here het my gehelp!” 
Isak was nie heeltemal seker nie, 
“Kom nader!” het hy gesê. Jakob 
het tot by sy pa se bed geloop. Isak 
het met sy hande oor Jakob se arms 
gevoel, sy oë kon Jakob nie meer 
sien nie. Weer het Isak gevra: “Is jy 
regtig my seun Esau?” Weer het 
Jakob gejok: “Ja, ek is.”

Jakob het die vleis vir Isak gegee en 
Isak het lekker geëet. Toe hy klaar is 
sê hy: “Kom ’n bietjie nader en gee 
my ’n soen, my seun.” Toe Jakob 
nader kom, kon Isak Esau se klere 
ruik. “Dit is regtig my seun Esau,” 
het hy gedink. Hy het sy hande op 
Jakob se skouers gesit en Hom 

geseën: “Mag die Here jou seën en 
jou alles gee wat jy nodig het. Hy sal 
jou en jou kinders die land Kanaän 
gee en julle sal sy volk wees.”

Nadat Isak vir Jakob geseën het, 
het Jakob opgestaan en uitgestap. 
Hy was sommer vrolik. Kort daarna 
het Esau met sy wildsbokkie terug-
gekom. Hy het ook ’n heerlike stuk 
vleis gaargemaak. Toe hy klaar is, 
het hy dadelik na sy pa gegaan en 
gesê: “Pa, hier is die vleis waarvoor 
Pa gevra het. Geniet dit en gee my 
die seën soos Pa belowe het.”

Isak het vinnig agtergekom dat iets 
nie reg is nie. “Jou broer het vir my 
gejok en ek het hom klaar geseën,” 
het Isak bewend gesê. Toe Esau dit 
hoor, het hy by sy pa gepleit: “Seën 
my ook, asseblief Pa! Seën my ook!” 
Isak het Esau ook geseën, maar 
Jakob het klaar die Here se seën 
ontvang. Dinge het presies gebeur 
soos wat God vir Rebekka gesê het 
dit gaan gebeur. 

Esau was baie kwaad vir Jakob. “As 
Pa eers dood is, sal ek hom terugkry. 
Ek gaan Jakob doodmaak!” het hy 
hardop gedink. Rebekka het gehoor 
wat Esau wou doen en sy het Jakob 
vinnig weggestuur. “Jy beter vinnig 
wegvlug,” het sy gesê. “Vlug na die 
land waar my familie bly, daar sal 
jy veilig wees.” Jakob het gemaak 
soos sy ma vir hom gesê het. Hy 
het na sy oom Laban toe gevlug en 
daar gebly.

Marie is rondom die jaar 1730 in hierdie toring, iewers in die suide van 
Frankryk, toegesluit. Sy was ’n Franse Hugenoot. 

Die Rooms-Katolieke koning van Frankryk het die gereformeerde 
Hugenote wat nie die moeder Maria (Jesus se aardse moeder) wou 
aanbid nie, as rebelle gesien. Marie was maar sewe jaar oud toe haar ma 
en ooms by ’n troue gevange geneem is. Marie se ouer boetie was ’n 
predikant wat in die geheim die Woord van die Here verkondig het. Sy en 
haar pa het by die huis gebly en stilletjies die Here aanbid.

Haar pa het haar leer lees en skryf en haar oor die gereformeerde geloof 
geleer. Toe hulle haar ma nie kon kry nie, het hulle aangeneem dat die 
Rooms-Katolieke haar doodgemaak het. 

Marie se pa het vir haar ’n man gesoek om haar te help beskerm. Maar 
haar pa en haar man is ook gevang toe sy 18 jaar oud was. Kort daarna 
is haar ouer broer ook gevang en doodgemaak. 

Marie self is ook gevang en in die toring opgesluit. Sy was die jongste 
gevangene tussen 30 ander vroue, sommige van hulle was gelowig soos 
sy, maar nie almal nie. Al was Marie die jongste, het sy hulle geestelik 
versorg soos ’n herder sy skape. 

In die winter was die tronk ysig koud en vol sneeu en in die somer was 
die tronk so warm soos ’n bakoond. Hulle het ook nie gereeld kos gekry 

Durand
“Resister.” Marie Durand het hierdie 
Franse woord (weerstaan) in die klipmuur 
van die Toring van Constance uitgekrap. 

nie en hulle het gedink dat hulle van honger en koue sou doodgaan.  
Maar Marie het hulle probeer versorg en bemoedig. Sy het hulle Psalms 
uit hulle koppe laat leer, soos wat haar pa haar ook geleer het. Sy het ook 
baie briewe geskryf waardeur sy hulle omstandighede probeer verbeter 
het. Van hierdie briewe het 50 behoue gebly. 

Marie het geglo dat die Calvinistiese leer oor God se soewereiniteit (dat 
Hy die hoogste gesag het) en almag beteken het dat sy nie aan die 
goddelose koning gehoorsaam hoef te wees nie. Om aan die koning 
meer gehoorsaam as die Here te wees, is afgodery.

Marie is eers in 1766 vrygelaat nadat sy 36 jaar in die tronk was. Die huis 
waar haar pa gebly het, was nog daar en sy het weer daar gaan bly. 
Sy is 10 jaar later oorlede. Sy was dus vir die grootste deel van haar lewe 
onregverdig in ’n vreeslike tronk toegesluit. Haar enigste misdaad was 
dat sy nie geglo het soos die koning wou hê sy moes glo nie, maar dat 
sy aan God gehoorsaam wou wees.

In een van haar briewe aan ’n predikant skryf sy:

Meneer, my liewe en geëerde predikant. Ek kom pleit weer 
by u vir hulp en ek vra vriendelik of u ons nie kan help met 
medisyne wat kan keer dat ons almal hier in die tronk siek 
word nie. God is baie goed en juis daarom vra ek dat u ons 
van hierdie plaag sal help verlos. Ons het al die hulp nodig 
wat u kan gee. Mag die Here u en u familie seën. Mag hy julle 
beskerm en mag hy die werk van julle hande, ter wille van 
sy vrede, in stand hou. Mag Hy aan hierdie groot behoefte 
voorsien. Hy weet dat ek dit, naas die vrede van die kerk, die 
graagste wil hê. Verbrand asseblief hierdie brief en wees as-
se blief so gaaf en bid vir ons – ons is omtrent almal al siek.”

Ek weet dat as ek in haar situasie was, ek baie bitter sou wees. Marie is 
egter ’n baie mooi voorbeeld van hoe dit lyk wanneer iemand in die Here 
rus vind. Mag sy vir ons almal ’n voorbeeld wees.

